
ЎЗБЕКИСТОН – ВАТАНИМ МАНИМ

Давоми 3-саҳифада.

Аминманки, мазкур соҳада йиллар давомида эришилган энг яхши ютуқ ва анъаналарни 
сақлаб қолиш, холислик ва ҳаққонийлик принципларига, қонун талабларига қатъий риоя 
қилиш, фуқаронинг шаъни ва ғурури, унинг ўз мустақил фикрига эга бўлиш ҳуқуқини ҳур-
мат қилиш, юксак профессионал маҳорат сизлар учун доимо асосий фаолият мезони бўлиб 
қолади.

Ушбу мақсадларга эришишда Ўзбекистон Журналистлари ижодий уюшмаси томонидан 
илгари сурилган бир қатор ташаббуслар, яъни миллий медиа маконимизга дадил кириб 
келаётган ёш журналистлар, блогерлар, ахборот тизимлари ходимлари иштирокида 
“Миллий журналистика: анъаналар давомийлиги ва замонавийлик” мавзусида илмий-ама-
лий конференция ташкил этиш, шунингдек, оммавий ахборот воситаларида “Ўзбекистон 
журналистика мактаби: ижодий мерос ва анъаналар”, “Жамият ва оммавий ахборот воси-
талари”, “Журналистика одоби” каби мавзуларда давра суҳбатлари ва маҳорат дарслари, 
ижодий танловлар уюштиришга доир таклифлар шубҳасиз катта аҳамиятга эга.

Шавкат МИРЗИЁЕВ

НАВОИЙ НОМИГА 
МУНОСИБ ЎЛКА

Эслайлик, ўтган йили Президентимиз Матбуот ва оммавий ахборот воситалари хо-
димларига йўллаган табрикда белгилаб берган эзгу мақсадлар журналистика соҳасида 
ҳам босқичма-босқич амалга ошириляпти. Бунинг амалий исботини Навоий вилоятида 
сал кам бир ҳафта давом этган республика медиа форумида ўз кўзимиз билан кўриб 
гувоҳ бўлдик.

Президент матбуот 
хизмати тайёрлаган видео-
ролик аввалида Шавкат 
Мирзиёев тилидан янгра-
ган ушбу шеърий мисра 
Ўзбекистон ва Туркия ўр-
тасида тобора ривожланиб 
бораётган ҳамкорликнинг 
мазмун-моҳиятини ифо-
далайди. Икки мамлакат 
етакчиларининг расмий 
ташрифлари ва мунтазам 
мулоқотлари сиёсий 
алоқаларни мустаҳкам-
лашга хизмат қилиб, сер-
маҳсул амалий шериклик 
учун кенг имкониятлар 
очмоқда.
Ўзбекистон Республикаси Прези-

денти Шавкат Мирзиёевнинг таклифига 
биноан 29 март куни Туркия Республи-
каси Президенти Режеп Таййип Эрдоған 
рафиқаси билан бирга мамлакатимизга 
келди.

Таъкидлаш лозимки, Туркия 
Респуб ликаси Ўзбекистон Республика-
сининг давлат мустақиллигини биринчи 
бўлиб тан олган. 1996 йилда мамлакат-
ларимиз ўртасида Абадий дўстлик ва 
ҳамкорлик тўғрисидаги шартнома имзо-
ланган. Халқларимиз кўп асрлик тарихи, 
тили, дини, қадриятлари ва муштарак 
урф- одатлари билан бир-бирига чам-
барчас боғланган. Давлатларимиз ўр-
тасида ўзаро ишонч асосидаги дўстона 
муносабатлар бугунги кунда изчил мус-
таҳкамланиб бормоқда.

Туркия етакчиси давлатимиз раҳ-
бари ҳамроҳлигида “Янги Ўзбекистон” 
боғига ташриф буюриб, Мустақиллик 
монументи пойига гул қўйди. Меҳмон-
га мажмуада акс эттирилган тарих ва 
мазмун ҳақида сўзлаб берилди. қайд 
этиш жоизки, бу хорижий давлат раҳба-
ри ташрифи чоғида “Янги Ўзбекистон” 
боғида ўтказилган биринчи шундай ма-
росим бўлди ва келгусида анъанага ай-
ланади.

Кўксаройда Ўзбекистон Респуб-
ликаси ва Туркия Республикаси Пре-
зидентларини расмий кутиб олиш 
маросими бўлди. Шундан сўнг икки 
давлат раҳбари тор доирада музокара-
лар ўтказди. Учрашувда асосий эътибор 
стратегик шериклик муносабатлар да-
ражасини юксалтириш, икки мамлакат 
ўртасидаги сиёсий, парламентлараро, 
савдо-иқтисодий ва маданий-гуманитар 
алоқаларни кенгайтириш масалаларига 
қаратилди.

Кейинги йилларда икки томон-
лама ҳамкорлик сезиларли даражада 
фаоллашди. Ҳукуматлар, вазирлик ва 
идоралар, ҳудудлар даражасида дои-
мий мулоқотлар йўлга қўйилган. Олий 
даражада эришилган келишувлар изчил 
амалга оширилмоқда. Шавкат Мирзи-
ёев ва Режеп Таййип Эрдоған коопера-
ция лойиҳалари ва дастурларини амалга 
ошириш орқали савдо-иқтисодий ва ин-
вестициявий алоқаларни янада ривож-
лантириш Ўзбекистон ва Туркия ҳамкор-
лигининг муҳим йўналиши эканини қайд 
этдилар.

Давлат раҳбарлари минтақавий ва 
халқаро кун тартиби юзасидан фикр ал-
машаркан, мамлакатларимизнинг пози-
циялари ўхшаш эканини таъкидладилар. 
Кўп томонлама халқаро институтлар до-
ирасида ҳамкорликни давом эттиришга 
келишиб олинди.

Туркия Президенти Режеп Таййип 
Эрдоғаннинг мамлакатимизга ташри-
фи доирасида яна бир муҳим воқеа – 
Тошкент вилоятида замонавий иссиқ-
лик электр станциясини ишга тушириш 
ҳамда Сирдарё вилоятида шундай стан-
ция қурилишини бошлаш маросими бўл-
ди. Ушбу лойиҳалар Туркиянинг “Cengiz 
Enerji” компанияси томонидан амалга 
оширилмоқда.

Мазкур мажмуалар Ўзбекистон ва 
Туркия ўртасидаги иқтисодий ҳамкор-
лик самараларининг ёрқин ифодаси-
дир. Охирги бир йилнинг ўзида Туркия 
компаниялари билан биргаликда Ўз-
бекистоннинг жадал ривожланаётган 
иқтисодиёти учун жуда муҳим бўлган 5 
та йирик энергетика лойиҳалари амалга 

оширилгани алоҳида қайд этилди. 
Давлатимиз раҳбари электр стан-

циясини бунёд этишда қатнашган муҳан-
дис ва қурувчиларга миннатдорлик 
билдирди. Сўнг Президент Шавкат Мир-
зиёев ва Президент Режеп Таййип Эр-
доған рамзий тугмани босиб, Қибрай ту-
манидаги иссиқлик электр станциясини 
ишга туширди ва Ховос туманидаги ИЭС 
қурилишини бошлаб бердилар.

Олий даражадаги Ўзбекистон – 
Туркия Стратегик ҳамкорлик кенга-
шининг иккинчи йиғилиши бўлиб ўтди. 
Давлатимиз раҳбари Ўзбекистон кўп 
қиррали муносабатларни янада ривож-
лантириш ва мустаҳкамлашдан ман-
фаатдор эканини таъкидлади. Туркия 
Президенти Режеп Таййип Эрдоған 
мамлакатларимизнинг қардошлик 
ришталарига асосланган стратегик ше-
риклиги барча соҳаларда ўзаро ишонч 
ва ҳурмат руҳида ривож топаётганини 
алоҳида қайд этди.

Савдо ва инвестиция соҳалари-
да алоқалар жадал ривожланмоқда. 
Жумладан, кейинги йилларда ўзаро то-
вар айирбошлаш 2,5 баробарга ўсиб, 
3,6 миллиард доллардан ошди. Қўшма 
корхоналар сони 5 баробар кўпайиб, 2 
мингдан ортди. Инвестициявий ҳамкор-
лик кўрсаткичлари 70 баробарга ўсди.

Ўзаро ҳамкорликни янада ривож-
лантириш мақсадида томонлар шерик-
ликни, шу жумладан, савдо ва иқти-
содиёт, инвестициялар, транспорт, 
тўқимачилик, энергетика, қишлоқ хўжа-
лиги, соғлиқни сақлаш, маданий-гума-
нитар алмашинув каби соҳаларда янада 
кенгайтиришнинг устувор йўналишлари-
га батафсил тўхталдилар.

Ўзбекистондаги ислоҳотлар бора-
сида ҳамкорликни мустаҳкамлаш, дав-
лат-хусусий шериклик механизмлари-
ни жорий қилиш, фан, таълим, санъат, 
кино, туризм ва ахборот соҳаларидаги 
шерикликни чуқурлаштиришга келишиб 
олинди. Ҳамкорлик кўлами кенгайгани-
ни ҳисобга олиб, томонлар муносабат-
ларни янги даражага – кенг қамровли 
стратегик шериклик босқичига олиб 
чиқишга қарор қилдилар.

Музокаралар якунида Режеп Тай-
йип Эрдоған Шавкат Мирзиёевга икки 
томонлама Стратегик ҳамкорлик кенга-
шининг навбатдаги йиғилишида ишти-
рок этиш учун Туркияга ташриф билан 
боришни таклиф этди.

Олий даражадаги музокара-
лар якунлангач, ҳужжатларни имзо-
лаш ва алмашиш маросими бўлиб ўт-
ди. Ўзбекис тон Президенти Шавкат 
 Мирзиёев ва Туркия Президенти Режеп 
Таййип Эрдоған олий даражадаги Стра-
тегик ҳамкорлик кенгашининг иккинчи 
йиғилиши якунлари бўйича Қўшма баё-
нот имзоладилар.

Бундан ташқари, икки мамлакат 
ҳукуматлари, вазирлик ва идоралари 
даражасида кўп қиррали Ўзбекистон – 
Туркия ҳамкорлигини янада кенгайти-
ришга қаратилган 9 та ҳужжат, жумла-
дан, Имтиёзли савдо тўғрисидаги битим; 
Давлат чегаралари орқали товарлар ва 
транспорт воситаларининг ўтиши ҳақи-
да олдиндан ахборот алмашиш тўғриси-
даги баённома; Меҳнат ва бандлик соҳа-
сида ҳамкорлик тўғрисидаги англашув 
меморандуми; Суд экспертизаси соҳа-
сида ҳамкорлик меморандуми; Қури-
лиш соҳасида англашув меморандуми; 

Соғлиқни сақлаш вазирликлари ўртаси-
да 2022 – 2023 йилларга мўлжалланган 
Ҳаракатлар режаси; Ўзбекистон Миллий 
ахборот агентлиги билан Туркиянинг 
“Анадолу” агентлиги ўртасида Ҳамкор-
лик битими имзоланди.

Олий даражадаги стратегик ҳам-
корлик кенгашининг иккинчи йиғилиши 
якунлари бўйича оммавий ахборот воси-
талари вакиллари учун брифинг ўтка-
зилди.

– Буюк ипак йўлининг чорраҳала-
рида жойлашган юртларимиз қадимдан 
Осиё, Европа ва Африка қитъаларининг 
карвон йўллари туташган ҳудудлар си-
фатида шуҳрат қозонган. Ҳозирда турк 
қардошларимиз биздан минглаб ки-
лометр олисда яшаётган бўлсалар-да, 
тилларимиз ва дилларимиз ниҳоятда 
яқиндир. Бизнинг тарихий илдизлари-
миз бир, бугунги орзу-интилишларимиз 
ҳам муштарак, – деди Ўзбекистон Пре-
зиденти.

Ўтган йили Анқара ва Истанбулда 
Ўзбекистон маданияти кунлари ўтказил-
ган эди. Бу йил Тошкент ва Самарқанд 
шаҳарларида Туркия маданияти кунла-
рини ташкил этиш режалаштирилган. 
Ўзбекистонда турк тилини ўрганишга қи-
зиқиш ортиб бормоқда. Тошкент давлат 
шарқшунослик университетида туркшу-
нослик факультети самарали фаолият 
кўрсатмоқда. Яқинда Тошкентда барча 
туркий халқларнинг буюк маданий ме-
роси бўлган ноёб асар – “Дада Қўрқут 
китоби” ўзбек тилида тўлиқ ҳолда нашр 
этилди. Ўнлаб достонлардан иборат уш-
бу қимматли китоб аждодларимизнинг 
шонли тарихи, ота-боболаримиз жасо-
рати ва донишмандлигидан дарак бера-
ди. Давлатимиз раҳбари ушбу китобни 
Туркия Президентига туҳфа қилди.

Туркия Президенти Режеп Таййип 
Эрдоғаннинг ташрифи Хоразм вилоя-
тида давом этмоқда. Олий даражадаги 
меҳмонга Ўзбекистон Президенти Шав-
кат Мирзиёев ҳамроҳлик қиляпти. Икки 
етакчининг ҳам тарихга қизиқиши, ҳур-
мати баланд. Президентимиз Туркияга 
ташрифи чоғида Истанбулдаги Топкапи 
саройини бориб кўрган эди. Режеп Тай-
йип Эрдоған илгари юртимизга келгани-
да Бухорони зиёрат қилган.

Ичан қалъа Марказий Осиёда 
сақланиб қолган бирдан-бир бутун бош-
ли шаҳар-ёдгорликдир. Унинг “очиқ 
осмон остидаги музей” дея эътироф 
этилиши шундан. Бу ерда 120 дан зиёд 
меъморий обидалар бор. Хива шаҳри 
1990 йил 12 декабрда ЮНЕСКО Мада-
ний мерос рўйхатига киритилган. 1997 
йилда шаҳарнинг 2500 йиллик юбилейи 
нишонланган. 2020 йили Турксой халқа-
ро ташкилоти Хивани Турк дунёсининг 
маданий пойтахти деб эълон қилган.

Меҳмонлар Ичан қалъадаги Ота 
дарвоза, Кўк минора, Кўҳна арк саройи 
ва мадрасалар, ҳунармандлик растала-
рини кўздан кечирди. Паҳлавон Маҳ-
муд мақбараси, Жума масжиди зиёрат 
қилинди.  Давлат раҳбарлари ҳунар-
мандлар, сайёҳлар билан самимий суҳ-
батлашди. Хоразмча қўшиқ ва рақслар 
ижроси барчага кўтаринки кайфият 
бахш этди. Хиванинг давлатчилик ва 
илм-фан ривожида тутган ўрни, қади-
мий обидалари ва санъати туркиялик 
меҳмонларда катта таассурот қолдирди.

Ўз мухбиримиз

“МЕНИНГ ҚЎЛИМ – 
ДЎСТ ҚЎЛИДИР”

Қорақалпоғистон Республикаси

МУАММОЛАР ҲАЛ ЭТИЛАДИ

Олий Мажлис Қонунчилик палатаси депутати 
 Бахтибой Алдамуратов Қораўзак тумани Есимўзак овулида-
ги 11-умумтаълим мактабида ўз сайловчилари билан учрашиб, 
аввало, қабул қилинаётган қарор ва фармонлар, парламентда 
кўрилаётган айрим қонун лойиҳаларининг мазмун-моҳиятини 
тушунтирди. Сўнг сайловчиларнинг муаммо ва таклифлари-
ни тинглади. Маълум бўлдики, овулдаги болалар боғчасининг 
иситиш тизимини ўзгартириш, туман ҳокимлиги вақтинча яшаш 
учун муҳтож оилаларга ажратган уйнинг томини шиферлаш, 
шахсий уйларнинг кадастр ҳужжатларини тиклаш, қишлоқ 
врачлик пунктини қайта  очишга эҳтиёж бор. Ноиб депутатлик 
ваколати доирасида ечими вақт ва маблағ талаб этадиган ушбу 
масалаларни назоратига олди.   

Халқ вакили ҳудуддаги 13-сонли мактабгача таълим 
ташкилотида бўлиб, фаолиятини ўрганди. 160 ўринга мўл-
жалланган муассаса иморати 2019 йилда  қурилиб, фой-
даланишга топширилган. Бугунги кунда 145 нафар бола 
тарбияланмоқда. 42 нафар ишчи-ходим  фаолият олиб бор-
япти. Ўрганишлар  давомида  бу ерда тоза ичимлик суви ва 
табиий газга муҳтожлик  аниқланди, тегишли мутасадди 
ташкилот раҳбарларига кўрсатма ва таклиф берилди.

* * *

Олий Мажлис Қонунчилик палатаси депутати, 
O‘zLiDeP фракцияси аъзоси Мухтор Ибрагимов Ўзбе-
кистон давлат санъат ва маданият институти Нукус фи-
лиалида талабалар учун қад ростлаётган 300 ўринли ян-
ги ётоқхонанинг қурилиш ишлари билан танишди. Ушбу 
объект Президентимизнинг “2021 – 2023 йилларда Ўзбе-
кистон Республикасининг ижтимоий ва ишлаб чиқариш 
инфраструктурасини ривожлантириш чоралари тўғриси-
да”ги қарори асосида бунёд этилмоқда. Қурилиш ишла-
ри “TREST 4” масъ улияти чекланган жамиятининг иш-
чи-ходимлари томонидан амалга ошириляпти. 

Парламент вакили филиалда таълим олаётган тала-
балар билан учрашиб, ёшларга мос очиқ мулоқот ҳам ўт-
казди. Мазкур тадбирда партиянинг Қорақалпоғистон 
Республикаси кенгаши ходимлари, филиалнинг профес-
сор-ўқитувчилари ва журналистлар қатнашди. 

Бухоро

“ТУЙҒУН”ДАН “ДОНО ЧЕМПИОН”ГАЧА

Олий Мажлис Қонунчилик палатаси депутати Шуҳрат 
Бафоевнинг сайловчилари билан навбатдаги учрашувлари 

ана шундай йўналишда бўлиб ўтди. Дастлаб Ғиждувон тума-
нидаги Дилкушо маҳалласида жойлашган “Туйғун” хусусий 
клиникаси жамоаси билан бўлган учрашувда давлатимиз 
раҳбари раислигида жорий йилнинг 18 март куни тиббиёт 
ходимлари иштирокида ўтказилган очиқ мулоқотда илга-
ри сурилган долзарб вазифалар ва уларнинг Ғиждувонда-
ги ижроси хусусида батафсил сўз юритилди. Эътиборлиси, 
Президентимизнинг мазкур учрашувида хусусий клиника 
раҳбари, олий тоифали шифокор Соҳиба Раҳимова ҳам қат-
нашганди. У юзма-юз мулоқотда таассуротларини ўз ҳам-
касблари билан ўртоқлашди. 

Депутатнинг навбатдаги мулоқот манзили Гулистон маҳал-
ласида фаолият юритаётган “Доно чемпион” хусусий мактаб-
гача таълим ташкилоти бўлди. Тадбиркор Акмал Ҳалимов 
саъй-ҳаракати билан очилган ушбу масканда 45 нафар ўғил-
қиз тарбияланмоқда. Улар учун қулай шароитлар яратилган, 
кичкинтойлар инглиз ва рус тилларини босқичма-босқич ўр-
ганишяпти. Ўнга яқин иш ўрни яратилган боғча раҳбарининг 
фикрича, давлат МТТлари учун газ, электр энергияси ҳамда 
ичимлик суви сарфи бўйича белгиланган имтиёзлар хусусий 
боғчалар учун ҳам жорий этилса, нур устига аъло нур бўларди. 
Шуҳрат Бафоев бу таклифни қўллаб-қувватлади. 

* * *
Олий Мажлис Қонунчилик палатаси депутати Ма-

дина Баратова O‘zLiDeP Бухоро шаҳар кенгаши вакиллари 
ҳамроҳлигида Бухоро шаҳридаги Гулшан маҳалла фуқаро-
лар йиғинида иш бошлаган энг ёш ҳоким ёрдамчиларидан 
бири Азиза Розиқованинг фаолияти билан яқиндан танишди. 

Маълум бўлишича, барча саъй-ҳаракатларни “маҳал-
лабай” тизими асосида юритиш ҳоким ёрдамчиси фаолия-
тининг устувор йўналишига айланган. Хонадонма-хонадон 
юриб, аҳолининг мавжуд муаммоларини хатловдан ўтка-
зишда ҳам шу тизим яхши самара бераётир. 

Ҳоким ёрдамчиси бугунгача 48 нафар фуқаро иш би-
лан таъминланишига бош-қош бўлибди. Жумладан, 11 на-
фар фуқаро доимий ишга жойлаштирилган, 16 нафар аёл 
“Ишга марҳамат!” мономарказига касб-ҳунар ўрганишга 
юборилган, 3 нафар аёлга тикув машинкаси, 5 нафар фуқа-
рога асбоб-ускуналар олиб берилган.

– Пайвандлаш ишлари билан шуғулланиб келаман, –дей ди 
Меҳрибонлик уйида тарбияланган Саъдулло Жўраев. – Фаоли-
ятимни янада кенгайтириш ва қўшимча ускуналар олиш учун 
Азиза Розиқовага мурожаат қилган эдим. Ҳоким ёрдамчиси-
нинг тавсияномаси бўйича банк қисқа муддатда кредит ажрат-
ди. Энди фаолиятимни кенгайтириб, икки нафар шогирдни уш-
бу касб бўйича иш билан таъминладим.

Мадина Баратова, шунингдек, маҳалла фуқаролари 
учун сайёр қабул ҳам ўтказди. Мурожатларни ҳал этиш 
юзасидан амалий чоралар кўрди. Хусусан, “Мустақиллик” 
кўчасида яшовчи Зубайда ая соғлиғини тиклаш бўйича ёр-

дам сўради. Мурожаат шу ернинг ўзида тегишли мутасад-
дилар иштирокида ижобий ҳал этилди.

Наманган

ҲОКИМ ВАЪДА БЕРДИ-КУ!

Олий Мажлис Қонунчилик палатаси депутати Бар-
но Мирзамованинг ҳудудларда аҳоли билан очиқ мулоқот-
лари жараёнида аҳолидан келиб тушган муаммоларни ҳал 
этишида айни палата депутати, O‘zLiDeP фракцияси аъзо-
си Зафар Худайбердиев ҳам ҳамроҳлик қилди. 

Халқ вакиллари Уйчи тумани ҳокими Шуҳрат Мусаев 
билан учрашиб, икки кунлик мулоқотларда сайловчилар-
дан тушган айрим муаммоларнинг ечими бўйича маслаҳат-
лашиб олишди. Ҳоким яқиндагина иш бошлагани ва қисқа 
муддатда ҳудудни тўла ўрганиб, қайд этилган муаммолар-
ни бартараф этиш юзасидан чора кўришини таъкидлади.

Икки кунлик учрашувда депутат Барно Мирзамова Бе-
руний ва Ҳуррият маҳаллаларида ҳам аҳоли билан учраш-
ди. Мулоқотда асосан ички йўлларни таъмирлаш, электр 
таъминотини яхшилаш, уй-жой учун  кредит ҳамда суб-
сидиялар олиш, даволаниш ва контракт тўловларида ёр-
дам борасида бўлди. Масалалар тегишли ташкилотларга 
йўналтирилди ва депутатлик назоратига олинди.

Фарғона 

КИМДИР ИШЛИ БЎЛДИ,
КИМДИР ШОГИРДЛИ!

Олий Мажлис Қонунчилик палатаси депутати Мав-
луда Ибрагимова Бувайда туманидаги Найман оилавий 
шифокорлик пунктининг бугунги аҳволини ўрганди. Пункт-
да шифокорлар етишмас, иссиқлик тизими ҳам яхши эмас 
экан. Шундай бўлса-да, аҳолига кўрсатилаётган тиббий 
хизмат сифатли, санитария қоидаларига амал қилинмоқда. 

Сўнг халқ вакили Бачкир маҳалласидаги қўли гул ти-
кувчи Гулнозхон билан ҳам мулоқотда бўлди. Чевар айни 
ва қўшни маҳалла қизларини иш билан таъминлаш, бўш 
вақтларини мазмунли ўтказиш мақсадида ўз хонадонида 
20 дан зиёд ёшга касб-ҳунар ўргатаётган экан. Депутат 
тадбиркорга ўз бизнесини ва иш ўрнини янада кенгайти-
риш, кам фоизли кредитлар олиш бўйича маслаҳатларини 
берди. Боқувчисини йўқотган, ёлғиз аёл Заҳрохон Булут-
боева хонадонида ҳам бўлди. Уч фарзандли аёлгина соғ-
лиғидаги муаммолари сабабли ишламайди. Депутат ушбу 
оилага моддий ва маънавий ёрдам кўрсатди. Заҳрохонни 
шу маҳалладаги тадбиркор аёлнинг корхонасига шогирд 
қилиб бириктириб, иш билан таъминлашда кўмаклашди. 

Андижон 

ТАДБИРКОРЛАРГА
ЖОЙ АЖРАТИЛАДИМИ?

— Тумандаги “Райёнахон-Шукронахон” МЧЖ фаолия-
ти билан танишар эканман, бу ерда 5 нафар ёш меҳнат 
қилаётгани мени қувонтирди, – дейди Олий Мажлис 
 Қонунчилик палатаси депутати Жавлонбек Эргашев 
Пахтаобод туманидаги тадбиркорлик субъектларини ўрга-
ниш чоғида. – Бу ерда гипсдан гулли нақшлар ишлаб чиқа-
рилмоқда. Келгусида ишбилармон фаолиятини кенгайти-
риб, яна 20 та иш ўрни яратмоқчи.

“Миллий тикланиш равнақи” МЧЖда эса 30 нафар ёш 
меҳнат қилаётган экан. Корхонада қурилиш материаллари  
ишлаб чиқарилади. Фаолиятини кенгайтиришни истамаган 
тадбиркор тадбиркор эмас. Худди шундай, мазкур субъект 
раҳбари ҳам айни мақсадда бино ва ер майдонига эҳти-
ёжи борлигини билдирди. Агар бу масалалар ижобий ҳал 
этилса, иш ўринлари янада кўпаярди, бир неча инсоннинг 
ишсизлигига чек қўйиларди.

Халқ вакили тумандаги Қашқар маҳалласида яшовчи 
Аҳмаджон Аҳмедов хонадонида ҳам бўлди. Мазкур оила-
вий корхона фаолияти билан танишди. Асосан уй жиҳозла-
ри, эшик-ром ва мебеллар ишлаб чиқарилар экан. Бу ерда 
ҳам жой масаласи... 

Кўриниб турибдики, туманда тадбиркор ва ҳунарманд-
лар сафи кенгайиб боряпти. Бу қувонарли албатта. Зотан, 
хотин-қизлар ва ёшлар бандлигини таъминлаш, аҳоли реал 
даромадларини ошириш ва ҳудуд инфратузилмасини риво-
жлантиришда бу саъй-ҳаракатларнинг аҳамияти жуда кат-
та. Демак, юқоридаги ўринли таклиф ва истаклар қўллаб 
юборилса олам гулистон. Шу боис халқ ноиби мулоқотла-
ри якунида ушбу масалаларни ҳал этиш учун тегиш ли идо-
ралар мутасаддилари билан боғланди ва ижобий ечим то-
пилишига сайловчиларини ишонтирди.

Хоразм

“ЯШИЛ МАКОН” – БИР КУНЛИК
ЛОЙИҲА ЭМАС

 

Жорий йил 2 февралда Президентимиз раислигида 
чиқиндилар билан ишлаш тизимини такомиллаштириш ва 
ҳудудлардаги экологик ҳолатни яхшилаш, “Яшил макон” 
умуммиллий лойиҳасини амалга ошириш бўйича 2022 йил-
даги устувор вазифалар юзасидан видеоселектор йиғили-
ши бўлиб ўтган эди. Давлатимиз раҳбари ташаббуси билан 
бошланган “Яшил макон” умуммиллий лойиҳаси барча ҳу-
дудларда бўлгани каби Хоразм вилоятида ҳам жадаллик 
билан давом этмоқда.

Олий Мажлис Қонунчилик палатаси депутати 
 Абдулла Рўзметов  мазкур лойиҳа асосида бошланган кў-
ча ва хиёбонларда дарахт ва гул кўчатлари экиш ишларида 
фаол иштирок этди.

– “Яшил макон” лойиҳаси бир йиллик тадбир эмас, бу 
борадаги ишлар давом этади, – деди фракциямиз аъзоси. 
– Чунки дарахт ва ўсимликларнинг ҳаётимизда, саломат-
лигимизда аҳамияти катта. Энг муҳими, яшил масканлар, 
истироҳат боғлари қанча кўп бўлса, аҳоли шунча мароқли 
ҳордиқ чиқаради.

Депутатнинг Урганч шаҳар аҳолиси билан юзма-юз 
мулоқоти ҳам ғоят самарали кечди. Учрашувда тилга олин-
ган аксарият масалалар жойида ҳал этилган бўлса, ечими 
вақт талаб қиладиган мурожаатлар назоратга олинди.

“XXI asr” мухбирлари
Асхор ИСТАМОВ, Озод РАЖАБОВ,
Нурхон ЭЛМИРЗАЕВА тайёрлади.

ХАЛҚ БИЛАН МУЛОҚОТ

O‘zLiDeP ФРАКЦИЯСИДА

ВАЪДАЛАР КЎП ЭДИ,
ИЖОБАТИ НЕ БЎЛДИ?
ЁХУД ДЕПУТАТЛАР ЎЗ САЙЛОВЧИЛАРИ
ҲОЛИДАН ҚАЙ ДАРАЖАДА ХАБАРДОР?

Парламент қуйи палатаси 
вакиллари, O‘zLiDeP фракцияси 
аъзоларининг электорат ҳузури-
даги мулоқотлари аввалгилардан 
фарқли ўлароқ жонли ўтаётга-
нини алоҳида таъкидлаш жоиз. 
Халқ ноиблари ҳудудларда рўй 
бераётган ўзгаришларни кўздан 
кечириш баробарида ечимини 
кутаётган масалаларни ҳам 
атрофлича ўрганмоқдалар. Ахир, 
сайлов арафасида ваъдалар ҳам 
мўлгина эди-да...

Олий Мажлис Қонунчи-
лик палатасидаги O‘zLiDeP 
фракциясининг навбатдаги 
йиғилишида мамлакатимиз 
ижтимоий-сиёсий ҳаётига 
дахлдор бир қатор қонун лой-
иҳалари муҳокама қилинди. 
Депутатлар дастлаб “Ер ости 
бойликлари тўғрисида”ги қонун 
лойиҳасини кўриб чиқишди. 

Эмма АСЛОНОВА,
Олий Мажлис Қонунчилик

палатаси депутати,
O‘zLiDeP фракцияси аъзоси:

– Ушбу ҳужжатда ер қаъри участкалари-
дан фойдаланувчилар учун минимал талаблар 
аниқ ва очиқ тарзда келтириб берилмоқда. 
Ер қаъри участкаларидан фойдаланиш тар-
тиб-таомиллари такомиллаштирилмоқда.

Хусусан, геологик жиҳатдан ўрганиш ўтка-
зилмаган ва кам ўрганилган ер қаъри участка-
ларини халқаро стандартлар асосида блоклар 

(майдонлар)га ажратиш тизими жорий этил-
моқда. Қолаверса, ўрганганлик даражаси ва 
кон очиш салоҳияти юқори бўлган майдонларни 
геологик жиҳатдан ўрганиш ҳамда аниқланган 
конлардан фойдали қазилмаларни қазиб олиш 
учун рухсатномалар “E-auksion” платформасида 
ўтказиладиган онлайн-аукцион натижаларига 
кўра берилиши белгиланяпти.

Таклиф этилаётган лойиҳада ер участка-
лари давлат ва жамоат эҳтиёжлари учун олиб 
қўйилиб, Давлат геология қўмитасига ва Дав-
лат экология қўмитасига уларнинг мурожа-
атларига асосан доимий фойдаланиш ҳуқуқи 
асосида ажратилиши ва кейинчалик ер қаъ-
ридан фойдаланиш мақсадлари учун ижарага 
берилиши назарда тутилмоқда. Бунда мазкур 
ер қаъри участкалари ер қаъридан фойдала-
нувчига ижарага берилгунга қадар ер солиғи 

объекти ҳисобланмайди. Лойиҳанинг қабул 
қилиниши, ер ости бойликларидан фойдала-
ниш тизимидаги зиддиятлар бартараф этили-
шига хизмат қилишини эътиборга олиб, уни 
қўллаб-қувватладик.

Йиғилишда кўрилган навбатдаги – “Кўч-
мас мулкка бўлган ҳуқуқларни давлат рўйха-
тидан ўтказиш тўғрисида”ги қонун лойиҳаси 
ҳам муҳокама марказида бўлди.

Шуҳрат ШАРАФУТДИНОВ,
Олий Мажлис Қонунчилик
палатаси депутати,
O‘zLiDeP фракцияси аъзоси:

– Мазкур ҳужжатда соҳага оид тушун-
чалар, ваколатли органлар, кўчмас мулкка 
бўлган ҳуқуқларни рўйхатдан ўтказиш, маъ-
лумотлар тақдим этиш тартиби, ҳуқуқ белги-
ловчи ҳужжатлар ва хусусиятлари, рўйхатдан 
ўтказувчилар мақоми, кўчмас мулкка бўл-
ган ҳуқуқларни рўйхатдан ўтказишни ташкил 
этиш, низоларни судгача ҳал этиш, жавобгар-

лик ва кафолатлар ўз ифодасини топган.
Шунингдек, лойиҳада кўчмас мулкка бўл-

ган ҳуқуқлар давлат реестри, рўйхатдан ўтка-
зиш ишини ва бизнес жараёнларни электрон 
шаклда ахборот тизимлари орқали юритиш, 
кўчмас мулкка бўлган ҳуқуқни белгиловчи 
ҳужжатлар, шу жумладан, хусусийлаштирил-
ган ер участкасига бўлган мулк ҳуқуқининг 
бошқа шахсга ўтишини белгиловчи ҳужжатлар 
ва унинг ўзига хос хусусиятлари назарда ту-
тилмоқда.

Ҳужжатнинг қабул қилиниши кўчмас 
мулк ка бўлган ҳуқуқларни давлат рўйхатидан 
ўтказиш билан боғлиқ бўлган қоидаларнинг 
ўзаро мувофиқлаштирилмаган нормаларни 
бартараф этиш имконини яратади, атама ва 
тушунчаларнинг бир хиллигини таъминлайди.

Муҳокамалар давомида фракция 
 аъзолари қонун лойиҳасини маромига етка-
зиш, пишиқ-пухта ҳолатга келтириш бўйича 
таклифлар беришди ва ушбу ҳужжатни маъ-
қуллади. Фракция ваколатига кирувчи бошқа 
масалалар ҳам кўриб чиқилиб, тегишли қарор 
қабул қилинди.

Салоҳиддин ИСОМИДДИНОВ,
Олий Мажлис Қонунчилик палатаси

матбуот хизмати масъул ходими

ҚОНУН ЛОЙИҲАЛАРИ
МУҲОКАМА МАРКАЗИДА

Бошланиши 1-саҳифада.

Олимжон ЎСАРОВ,
Ўзбекистон Журналистлари
ижодий уюшмаси раиси:

– Очиғини айтишим керак, бундай катта 
анжуманни ташкил этиш осон кечмади. Бу 
табиий ҳол эди, тасаввур қилинг, юзга яқин 
ОАВ вакиллари ва блогерларни бир жойга 
тўплаш, уларнинг келди-кетдиси, ташкилий 
масалалар, сафар маршрутларини бамаслаҳат 
ҳал этишда деярли муаммоларга учрамадик. 
Сабаби, аввало, Навоий вилоят ҳокимлиги 
ҳамда “Навоий кон-металлургия комбинати” 
акциядорлик жамияти раҳбариятига ушбу 
форумни ўтказиш ташаббусимизни эшитибоқ 
тўла қўллаб-қувватлагани учун алоҳида мин-
натдорлик билдиришга бурчлиман. Нега де-

сангиз, баъзан айрим ҳокимлик ёки идоралар 
бундай тадбирларга бош қўшишдан ўзларини 
четга олаётгани ҳам бор гап.

Беш кун давомида барча нуфузли ОАВ-
лар, ижтимоий тармоқлар нигоҳи Навоий ви-
лоятидан узилмади, десам муболаға бўлмайди. 
Негаки, мамлакат миқёсида оладиган бўлсак, 
нисбатан навқирон саналган бу ҳудудда кейин-
ги уч-тўрт йил орасида амалга оширилган бунёд-
корлик ишларини эшитган бошқа, кўрган бошқа 
экан. Демак, халқимиз орзу қилган дориломон, 
саодатли кунлар келди. Биз эса ана шу улуғвор 
мақсадлар йўлида ҳалол меҳнати билан янги 
Ўзбекистонимизни бунёд этмоққа бел боғлаган 
юртдошларимиз тимсолида бугунги кун қаҳра-
монларини кашф этмоғимиз лозимлигини теран 
ҳис қилдик.

ҲАМ САЁҲАТ, ҲАМ ЗИЁРАТ
Азалдан шундай таомил бор. Қаерга бор-

сак, шу ўлканинг одамлари ҳаёти, яшаш тарзи, 
бозори, тарихига қизиқамиз. Навоий вилоя-
тига қадам қўйган меҳмон тарихий манбалар-
да “шоҳи роҳ” – шоҳ йўли дея таърифланган 
кўҳна Карманани зиёрат қилмоққа шошилади. 
Боиси, бу қадим манзил қанча асрлар талоту-
мига гувоҳ, асосийси, турли босқинлар туфай-
ли неча марта бузилган бўлса-да, яна Кармана 
бўлиб қаддини тиклаган бу замин ҳозир ҳам 
тарихий қадамжолари, бебаҳо осори-атиқа-
лари билан дунё аҳлини ҳайратга солиб кела-
ётир.

Ҳамроҳимиз тарих фанлари номзоди, 

“Навоий кон-металлургия комбинати” АЖ 
жамоатчилик алоқалари бўйича директори 
Холмамат Раупов изоҳ беради:

– Нафақат Карманада, балки вилояти-
мизнинг бошқа ҳудудларида ҳам инсоният 
тарихи билан боғлиқ нодир ёдгорликлар то-
пилган. Биргина Сармишсой дараси ва унинг 
атрофидаги сойларда 10 мингдан кўпроқ қо-
ятош суратлари борлиги аниқланган. Ана шу 
петрог лифлар ўзида 35 та тематик образ ва 
сюжетларни акс эттиргани билан аҳамиятли. 
Кам эмас, 400 га яқин археология ва архитек-
тура ҳамда санъатга оид нодир ёдгорликлар 
топилган Кармана замини ҳамон ўз тадқиқот-
чиларини кутаётгани бежизмас. Ўйлайман-
ки, ушбу медиафорум баҳонасида яна қанча 
мақола ва чиқишлар ОАВда ёритилади, юзлаб 
ажойиб маълумотлар дунёга ёйилади. 

Вақт чегараланган бўлса-да, мезбонлар 
бизни яна қадимий манзиллар – Яссавий-
лик тариқатининг етакчиларидан бири, шайх 
Худойдоди Валининг шогирди, машҳур ди-
ний-сиёсий арбоб Қосим шайх Азизон Карми-
нагий мажмуаси ҳамда Хожагон сулукининг 
атоқли сўфийларидан Шайх Мавлоно Дегга-
роний мақбараси ҳамда ул зоти шариф номи 
билан аталувчи, XI асрда қурилиши бошланган 
Мовароуннаҳрдаги энг қадимий масжидлар-
дан бирини ҳайрат билан томоша қиламиз.

Кўнгилларга ёруғлик ато этгувчи навбат-
даги зиёратимиз гўзал Нурота тумани ва “Чаш-
ма” меъморий мажмуасида давом этди. 

 

“БИЗЛАР ИШЛАЯПМИЗ!..”
Навоийлик жуда кўп одамлардан улуғ шо-

иримиз Эркин Воҳидовнинг машҳур сатридаги 
ана шу самимий сўзларни кўп бора эшитдик. 
Айниқса, Навоий кон-металлургия комбинати-
га қарашли Машинасозлик, 7-Гидрометаллур-
гия заводларидаги ишлаб чиқариш жараёнла-
ри кўпчиликни қизиқтириб қўйди. Бутун умри, 
ижоди жумбоқли савол-жавобларга йўғрил-
ган тоифа вакилларини ҳайратга солиш осон 
эмаслигини англаган раҳбарлардан бири, фи-

дойи инсон Жаҳонгир Ҳайитов камтаринлик 
билан қисқагина қилиб, яхшиси, ишчилари-
мизнинг машаққатли меҳнатларини ўз кўзин-
гиз билан кўриб хулоса қиларсизлар, фақат, 
илтимос, техника хавфсизлиги қоидаларини 
ҳам унутманг, деб огоҳликка чорлади. 

Қатор саноат кластерларида энг замо-
навий техника ва қурилмаларнинг қандай 
ишлашини кўрсатиб беришди. Форум ишти-
рокчилари Навбаҳор туманидаги юздан ортиқ 
фуқаролар бандлиги таъминланган “Янги за-
мин нур келажаги” масъулияти чекланган жа-
мияти кооперациясида аҳоли даромадларини 
ошириш бўйича ҳаётга татбиқ этилаётган ис-
тиқболли лойиҳалар билан ҳам танишдилар.

ТУПРОҒИДА ОЛТИН
ГУЛЛАЙДИ...

Ишонмасангиз, ана, медиафорум дои-
расида довруғи оламга кетган ва жаҳонда 
энг йирик олтин конларидан бири сифатида 
 эътироф қилинган “Мурунтов” карьери ҳақи-
да ижтимоий тармоқлар, радио-телевидение-
да берилган материалларни кузатинг. Мазкур 
кон олтин захираси бўйича ХХ аср мўъжизаси 
сифатида тан олинган. Форум қатнашчилари 
учун узунлиги 4,3 километр, кенглиги 3,2 ки-
лометр, чуқурлиги 650 метрни ташкил этувчи 
мазкур конни бевосита улкан саноат ҳудуди-
нинг ўзидан туриб кузатиш имкони яратилди.

“Мурунтов” кони ҳақида 
мухтасар маълумотлар:

Коннинг очилганига бу йил 55 
йил тўлибди. Бу ерда портлатиш 
ишлари 1967 йили бошланиб, руда 
қазишга киришилган экан. 

Мурунтов кони бош муҳан-
диси Сарвар Раҳимов изоҳи:

– Олтинли руда ернинг 2 минг 
метргача қатламида ҳосил бўлади. 
5-навбат қазиш 54 йилга режа-
лаштирилган. Прогноз ресурсла-
римиз 2131 йилгача мўлжаллан-
ган. Коннинг йиллик қазиш режаси 
110 миллион куб метр, маъдан 
қазиб олиш эса 50 миллион тонна. 
Келгусида ер қаърининг 1080 метр 
бағридан ҳам руда олиш режа-
лаштирилган.

* * *
Карьердан юқорига хомашё 

– руда ташиб чиқарадиган “паҳла-
вон” – “Белаз” автомашинасининг 
оғирлиги 180 тонна, юки билан эса 
400 тонна.

* * *
Ҳозир бу конда 121 та “Белаз” 

ишлаяпти. Уларнинг карьерга ту-
шиб чиқиш масофаси 20 километр. 
Яъни чуқурлиги 630 метрлик кон-
нинг айланма йўллари ана шундай 
узунликда...

Қувондиқ САНАҚУЛОВ,
Ўзбекистон Қаҳрамони, “Навоий 
 кон-металлургия комбинати” АЖ бош 
 директори, Олий Мажлис Сенати аъзоси, 
техника фанлари доктори, профессор:

– Янги Ўзбекистон, Учинчи Ренессанс 
деган умидбахш ибораларни Президентимиз 
Шавкат Мирзиёев бежиз тилга олмаганини 
кейинги беш йилликда барча соҳаларда амал-
га оширилган улкан бунёдкорлик ишларимиз 
исботлаб турибди. Баҳорнинг бошлари эди, 
шекилли. Ўзбекистон Журналистлари ижодий 
уюшмаси раиси, бир пайтлар парламентга энг 
ёш депутат бўлиб сайланган укамиз Олимжон 
Ўсаров мен билан боғланиб, Навоий вилояти-
да “Миллий журналистика: анъаналар даво-
мийлиги ва замонавийлик” мавзусида анжуман 
ўтказсак, деган таклифни айтганида, тўғри-
си, бошим осмонга етди. Сабаби, вилоятимиз 
мамлакат харитасида аҳоли сони жиҳатидан 
охирги ўринларда тургани билан, иқтисодий, 
ижтимоий ўзгаришлар бобида олдинги сафда 
эканини ҳам унутмайлик. Нега деганда, улуғ 
бобомиз Алишер Навоий ҳазратлари номи би-
лан фахрланиш, ғурурланиш бошқа, лекин бу 
шарафли мақомга муносиб бўлишдек катта 
масъ улият бор халқимиз зиммасида. Шу маъ-
нода кам эмас, олтмиш йиллик тарихга эга 
комбинатимиз нуфузи ва иқтисодий салоҳия-
ти жиҳатидан нафақат Марказий Осиёда, бал-
ки дунёда етакчи ўринлардан бирини эгаллаб 
турибди. Ушбу таклифдан вилоятимизнинг ёш, 
серғайрат ҳоким вазифасини бажарувчиси 
Нормат Турсунов хабардор экан. У киши ҳам 
жуда қувонди, қўллаб-қувватлади. 

Ҳеч эсимдан чиқмайди, афсонавий шои-
римиз, Ўзбекистон Қаҳрамони Абдулла Ори-
пов қачон Навоий тарафларга келгудек бўлса, 
бу табаррук инсоннинг ҳикматга тўла суҳбат-
ларини тингламоққа шошилардим. Тонготар 
гурунгларида кўп бора эшитганман, ҳали кўра-
сизлар, Қувондиқ, бошқа бойликларимиз та-
розининг бир палласини босиб турса, биргина 
олтинимизнинг ўзи Ўзбекистоннинг жаҳондаги 
нуфузини белгилаб бериш қудратига эга бўла-
жак, дея башорат қилган эди. Бугун ана шу ёруғ 
ниятлар рўёбга чиқяпти. Кўз тегмасин, халқи-
мизнинг яшаш даражаси, турмуши йил сайин 
яхшиланяпти, фаровонлашиб боряпти. Бундай 
юксалиш, тараққиёт албатта ўз-ўзидан бўла-
ётгани йўқ. Журналист халқига фалон мавзу-
ни ёз, мана бу ўзгариш ё камчиликни ёрит, де-
йишдан кўра, уларга қилинган ишларни борича 
кўрсатиш керак, ана шунда бугунги куннинг 
ҳақиқий қаҳрамонлари қиёфасини халқимизга 
тақдим эта оладилар деб ўйлайман. 

МЕДИАФОРУМ НИМА БЕРАДИ?
Савол жиддий қўйилди: айримлар наза-

рида бундай тадбирлар расмиятчилик учун 
ўтказилади, деган қарашлар ҳам йўқ эмас. 
Буниям тан олиш керак. Беш бармоқ бара-
вар эмаслигини биламиз, лекин баъзан юза-
ки фикрларимизни омма ўртасида муҳокама 
қилмоққа ҳам шошиламиз. Ҳақиқат баҳсларда 
туғилиши ҳам рост. Хўш, мазкур анжуманда ўз 
“маҳорат сабоқ”ларини тақдим этмоққа ҳақли 
бўлмиш айрим журналист-ижодкорлар фикр-
ларини ҳам эшитайлик-чи: 

Фармон ТОШЕВ, 
“Зарафшон” газетаси бош муҳаррири,
сенатор

– Бундай медиафорумлар, аввало, журна-
листларга жамият ҳақидаги фикрлари билан 
ўртоқлашишга, тажриба ўрганишга ёрдам бе-
ради. Иккинчидан, шу тариқа одамларни тур-
ли мавзулардан хабардор этиб, жамиятни ҳам 
очиқ фикрлашга ўргатамиз. Мен форум ишти-
рокчиларида ҳам, ташкилотчиларида ҳам ана 
шу мақсадга иштиёқ катталигини сезиб қувон-
дим.

Расул КУШЕРБАЕВ, 
Олий Мажлис Қонунчилик
палатаси депутати:

– “Тўртинчи ҳокимият” деб аталиб келина-
ётган ОАВ вакиллари олдида ҳали жуда катта 
вазифалар кўндаланг бўлиб турибди. Албат-
та, ҳамма замонда ҳам уч ҳокимият ва журна-
листлар ўртасида катта рақобат юзага келган, 
айтиш керакки, бу табиий жараён. Лекин ОАВ 
ҳар қандай шароитда ҳам эркин бўлиши шарт, 
аксинча, ўз мустақиллиги ва холислигини бой 
бериб қўйиш эҳтимоли катта. Бу борада биз 
депутатлар ҳам фаолроқ бўлишимиз керакли-
гини бугунги жараёнлар кўрсатиб қўйди. Ўз-
бекистон журналистика ва оммавий коммуни-
кациялар университети ректори Шерзодхон 
Қудратхўжа иккимиз иштирокимизда ёш жур-
налист ва блогерлар билан кечган мунозара-
ли мулоқотни кузатиб, бундай форумларда на-
фақат шу соҳа, балки бошқа қатлам вакиллари 
ҳам қатнашиши зарур деган хулосага келдим. 

Ушбу ҳаётий саволга медиафорумга 
таклиф этилган “Жаҳон адабиёти” журна-
ли бош муҳаррири Аҳмаджон Мелибоев, 
“Қиш лоқ ҳаёти” газетаси бош муҳаррири 
Чори Латипов, Ўзбекистон Журналистлари 
ижодий уюшмаси Фарғона вилоят бўлими 
раиси Муҳаммаджон Обидов, “Ишонч” ва 

“Ишонч”-“Доверие” газеталари бош муҳар-
рири Ҳусан Эрматов, “Ҳуррият” газетаси 
бош муҳаррири Абдурасул Жумақулов, “Ду-
нё ўзбеклари” интернет нашри бош муҳар-
рири Исмат Хушев (Канада), “Халқ сўзи” га-
зетаси бош муҳаррири ўринбосари Шуҳрат 
Жабборов ва бошқа устозлар ўз тажрибала-
ридан келиб чиқиб жавоб беришди.

Шунингдек, форум доирасида вилоятда 
фаолият юритаётган 9 та туман газеталари 
таҳририятларига “YURIDA-ORFO” компьютер 
дастурини бепул ўрнатиш учун сертификатлар 
ва Ўзбекистон Журналистлари ижодий уюш-
масига Навоий вилоятидан қабул қилинган ян-
ги аъзоларга гувоҳномалар топширилди.

* * *
...Муболаға эмас, бир ёғи 

Америка, бир ёғи Европадан 
(ўзимизникилар ҳам бор, ал-
батта) мозийнинг ноёб осори- 
атиқаларини ўрганиш бўйича 
илмий изланишлар олиб бора-
ётган археолог, тарихчиларни 
ўзига оҳанрабо янглиғ жалб 
этаётган кўҳна Сармишсой-
дан қайтаётганимда Навоий 
кон-металлургия комбинати 
жамғармасининг бош директо-
ри Назиржон Раҳмонов қўлимга 
бир парча қоғозни истиҳола 
билан тутқазиб: “Минг бора 
узр, ака, катта ижодкорлар ол-
дида айт гани уялдим, бир ўқиб 
кўрарсиз. Минглаб китоблар-
ни мутолаа қилган иқтисодчи 
акамнинг ёзган машқлари, 
Қизилқум деса жонини беради, 
илҳомланибди, ўзига айтганим 
йўқ”, деди. Темир йўл вокза-
лида бир дақиқа тўхтайдиган 
тезюрар поездга шоша-пиша 
чиқдим-у, ушбу қораламага кўз 
югуртирдим.

ҚИЗИЛҚУМ
Бекзод РАҲМОНОВ, 
халқаро иқтисодчи

Денгиз, сени соғиндим жуда, 
Кўрмаган бўлсам-да, афсус бир бора, 
Буюк Айтматовнинг оқ кемасида 
Дурбиндан мўралаган бола бечора.

Дурбиндан кўзимни оламан аста, 
Бошқача денгиз бу, кўпирган денгиз. 
Сув эмас, қумларга кўмилиб ётган, 
Чанг ва тўполондан қутирган денгиз.

Улкан кенгликларда ястаниб ётган,
Сочилиб қулаган таналар бу зар.
Девлардан ҳайиқиб айланиб ўтган
Аму-Сир-Зарафшон – уч бошли аждар.

Девнинг тукларими, паҳмоқ саксовул,
Ердан ёриб чиққан қанча қанчаси.
Ёки хазинага чўзганича қўл
Искандарнинг очиқ кетган панжаси

Неча миллион йиллар гардун айланди,
Неларни кўрмади бу чўл – ёшулли.
Қуёш ҳам толиқиб оҳиста, секин,
Мизғиб олар қумга қўйиб бошини.

Кундузи туфласанг ерга тушмайди, 
Бир зумда буғланар қолмас асари.
Кечаси кўзингдан оқса ёш дайдиб,
Киприкда жаранглар муз парчалари.

Тўрт тараф чексизлик, қумзорлар юрти,
Қаноти куймасдан учолмагай қуш.
Юрсанг, бунда чиқар куйган гўшт ҳиди,
Кийган бўлсанг ҳамки темирдан ковуш...

Мурунтовлик жигарларим қўллари қадоқ
Айланади тилло хирмон, улкан тегирмон.
Юзлари қорайган, юраги оппоқ 
Олтин қазир минглаб номсиз қаҳрамон!..

“ХАЙРЛАШМАЙМИЗ”
Мамлакатимизнинг турли бурчаклари-

дан келиб, медиафорум баҳонасида дий-
дорлашиб қадрдон бўлиб қолган иштирокчи-
ларнинг ваъдаси шундай бўлди. Республика 
Журналистлари ижодий уюшмаси шафели-
гида Навоий вилоят ҳокими Нормат Турсу-
нов ҳамда халқимизнинг фидойи фарзанди, 
Ўзбекистон Қаҳрамони Қувондиқ Санақу-
ловнинг беқиёс саъй-ҳаракати туфайли му-
ваффақиятли якунланган анжуман энди до-
имий анъанага айланишидан ҳаммамизнинг 
бошимиз осмонга етди.

Норқобил ЖАЛИЛОВ,
Ўзбекистонда хизмат
кўрсатган журналист

(Тошкент-Навоий-Сармишсой-Мурунтов)

НАВОИЙ НОМИГА 
МУНОСИБ ЎЛКА

Жасур РАҲМАТОВ олган суратлар

ИШ ЎРНИ 50 ТАГА ЕТДИ

КЎНГИЛДА ҒУБОР ҚОЛМАС

“МЕХМАШ” ИМПОРТНИ 
ТУГАТИБ, ЭКСПОРТГА ЙЎЛ ОЧДИ

МУРОЖААТ ОРТИДА 
МУАММОЛАР БОР

ТадбиркорТадбиркор
 овсинлар овсинлар

Барака остона остидаБарака остона остида

Ҳовлингизда гулзор бўлса,Ҳовлингизда гулзор бўлса,

 НАМАНГАНДА НИМА ГАПЛАР?СУРХОНДАРЁ

СИРДАРЁ

Уйчи туманидаги 
“Шаҳноз мастер класс” 
хусусий корхонаси 
ташкил топганига 10 йил 
бўлди. Атиги икки киши 
билан иш бошлаган бу 
корхона фаолияти 
йилдан йилга кенгайиб, 
ҳозир бу ерда ишловчи-
лар сони 50 нафарга 
етди. Уларнинг аксария-
ти хотин-қизлар, ёшлар 
ва 35 нафари тикувчилик 
цехида, 15 нафари 
корхона қошида ташкил 
этилган “Мезон” ўқув 
марказида ишлаяпти.

Корхонада тайёрланаётган 
эркаклар кўйлаклари ва пиджак-
лари сифати ҳамда бежиримли-
ги билан жуда қисқа вақт ичида 
харидорлар эътиборини қозона 
олди. Корхона маҳсулотларига 
бўлган талаб йилдан йилга ортиб 
бормоқда. “Мезон” ўқув марка-
зида 200 дан ортиқ ёшлар олий 
ўқув юртига кириш учун ўткази-
ладиган синовларга тайёргарлик 
кўришяпти.

O‘zLiDeP Наманган вилоят 

кенгашининг Ёшлар ва бизнес 
тузилмалари билан ишлаш бў-
лими ташаббуси билан мазкур 
корхонада “Тадбиркор – эл-
га мададкор” мавзусида давра 
суҳбати ташкил этилди. Унда  
“Шаҳноз мастер класс” хусу-
сий корхонаси раҳбари Адиба 
Ҳожимирзаева тадбиркорлик-
ни қандай бошлагани, учраган 
қийин чиликларни  сабр-тоқат, 
кучли ирода билан енгиб ўтгани, 
эришган ютуқлари ва келгуси-
даги режалари ҳакида ёшларга 
сўзлаб берди. “Инсон ҳамиша 
ўқиб-изланиши керак. Келгуси-

да “Шаҳноз мастер класс ши-
ринликлари” кондитер цехи 
фао лиятини йўлга қўйиб, яна 30 
та янги иш ўрни яратишни мақ-
сад қилганман”, – деди Адиба 
Ҳожимирзаева. 

Ёшлар ва бизнес тузилма-
лар билан ишлаш бўлими мудири 
Дилноза Холматова эса ёшларга 
партия дастури ва вазифалари, 
ёшларга оид лойиҳалар ҳақида 
тушунча берди. 

Суҳбат якунида тадбир-
корликни бошлашга аҳд қилган 
ёшлар ўзларини қизиқтирган са-
волларга жавоб олди.

Фаолияти қаламга 
олгулик корхоналардан 
яна бири – “Мехмаш” 
масъулияти чекланган 
жамиятидир. 

Жамият 2015 йилдан бошлаб 
мих (“саморез”) маҳсулотларини 
ишлаб чиқариш билан шуғулла-
ниб келмоқда. Ишлаб чиқарилган 
дастлабки маҳсулот гипсокар-
тонларни маҳкамлаш учун ишла-
тилган бўлиб, у  деярли 100 % 
хориждан импорт қилинарди. 

Тайвандан келтирилган замона-
вий ускуналар ўрнатилгач, корхо-
нада дастлаб, ойига 50 тонна маҳ-
сулот ишлаб чиқарила бошланди. 
Бу янги технология мазкур “само-
рез”ларни юқори сифатли қилиб 
маҳаллийлаштириш имконини 
берди.

Бозордаги талабдан келиб 
чиққан ҳолда корхона қурилиш 
ва мебель тайёрлашда фойдала-
надиган бошқа турдаги “саморез” 
ва шуруп маҳсулотларни маҳал-
лийлаштиришга эришиб, ишлаб 

чиқариш ҳажмини шу йил 1500 
тоннага етказди. 

Ҳозирги кунда автосаноат ва 
электроника соҳасида ишлатила-
диган больт ва гайка ҳамда турли 
мураккаб маҳкамлаш мосламала-
рини маҳаллийлаштириш устида 
иш олиб борилмоқда. Корхона-
да 650 дан ортиқ ходим фаолият 
юритади.

2017 йилдан Қирғизистонга 
маҳсулот экспорт қилиш бошлан-
ган бўлса, ҳозирда МДҲнинг бош-
қа мамлакатлари – Қозоғистон, 
Тожикистон, Россия, Озарбой-
жон ва Украинага ҳам экспорт 
қилинмоқда. Шунингдек, корхо-
на Европа мамлакатлари, Тур-
кия ва араб мамлакатларига ҳам 
экспортни йўлга қўйиш устида иш 
олиб бориляпти. Бунинг учун жа-
мият вакиллари  кўплаб хорижий 
давлатлардаги кўргазмаларда 
иштирок этмоқда. 

Олти йиллик ишлаб чиқариш 
фаолияти давомида корхона ав-
вал Ўзбекистонга келтирилган 
маҳсулотнинг ҳозирги кунга ке-
либ импортининг деярли тугаши-
га ва ортган ҳажмини экспорт қи-
лишга эришди.

Аҳоли мурожаатлари-
га қулоқ тутиш, уларни 
қийнаб келаётган муам-
мо ва масалаларни 
ижобий ҳал этиш ҳозирда 
барча давлат ташкилот-
лари раҳбарларининг 
олдида турган муҳим 
вазифалардан бири 
саналади. 

Давлат хизматлари агентли-
ги Наманган вилоят бошқармаси 
бошлиғи Давронбек Равшанбе-
ков ҳамда Уйчи туман ДХМ ди-
ректори Юлчибоев Шокиржон 
томонидан ўтказилган  сайёр 
қабулда аҳолининг даромад то-
пишига қаратилган тадбиркор-
лик ташаббусларини молиявий 
қўллаб-қувватлаш, аграр соҳа-
да ўз бизнесини ташкил этишга 
кўмаклашиш, қишлоқ хўжалиги 
маҳсулотларини етиштиришда 
деҳқон хўжаликларининг улуши-
ни ошириш ва қишлоқ хўжалиги-
ни диверсификациялаш орқали 
озиқ-овқат хавфсизлигини таъ-
минлашга қаратилган чора-тад-
бирлар юзасидан маълумот бе-
риб ўтилди.

Хусусан, деҳқон хўжалиги 
юритиш учун ер участкаларини 
очиқ электрон танлов орқали 
ижарага беришда ўз томорқа-
сида мева-сабзавот, полиз 
маҳсулотларини етиштириш ва 
узумчиликда яхши натижалар-
га эришган, ушбу соҳалардан 
бирида таянч мутахассисликка 
эга бўлган фуқароларга, “Те-
мир дафтар”, “Аёллар дафтари” 

ва “Ёшлар дафтари”га рўйхатга 
олинган кам таъминланган ои-
лаларга алоҳида эътибор қара-
тилиши таъкидланди.

Шундан сўнг, давлат хизмат-
лари соҳасига доир мурожаат-
ларни қабул қилишга киришилди. 

Шу куни кадастр, субсидия олиш, 
тадбиркорлик ва бошқа соҳалар-
га доир муаммолар ўрганилди ва 
тегишлилиги бўйича ҳал этилди. 

Масалан, Соҳиба Мирза-
аҳмедованинг фарзанди Яҳёбек 
Хўжааҳмадов болалигидан ноги-
рон. Фуқаро сайёр қабулда ноги-
ронлиги бор фарзандига “Элек-
трон рақамли имзо калитини” 
бепул олиш юзасидан мурожаат 
қилди. Шу жойнинг ўзида Уйчи 
туман давлат хизматлари марка-
зи ходимлари томонидан тизим 
орқали текширилганда Яҳёбек 

“Ёшлар дафтари”га киритилган-
лиги маълум бўлди. Шундан сўнг 
унга ЭРИ калитлари олиб берил-
ди. Қабул давомида тўрт нафар 
фуқаронинг туғилганлик ҳақи-
даги гувоҳномаси топширилди. 

Шунингдек, Уйчи туман 

ДХМ ходимлари томонидан аҳо-
ли ва тадбиркорлик субъектла-
рига сайёр хизмат кўрсатилди. 
Шу куни 150 нафар фуқарога 
“Электрон рақамли имзо калит-
лари” олиб берилган бўлса, яна 
30 нафар фуқарога фарзандини 
мактабгача таълим ташкилоти-
га навбатга қўйиш, кадастр пас-
портини шакллантириш ҳамда 
коммунал соҳага доир хизматлар 
кўрсатишга эришилди.  

Мусурмон РЎЗИЕВ, 
“XXI asr” мухбири

Эртачи экин 
етиштирган деҳқон-
нинг даромади ҳам 
яхшироқ бўлади. 
Қумқўрғон туманидаги 
Уяс маҳалласи аҳли 
иссиқхонада эртачи 
маҳсулот етиштириш 
бўйича туманда етак-
чилардан. 

Хонадонларига кирсан-
гиз, томорқада яшнаб турган 
экинларни кўриб, кўзингиз 
қувнайди. Саодат Алиқулова 

“Аёллар дафтари”да туради. 
II гуруҳ ногирони бўлишига 
қарамай, тиниб-тинчимайди. 
Оила аъзоларининг кўма-
ги билан томорқасида гул-
карам ва булғор қалампири 
етиштириб, яхшигина даро-
мад кўрмоқда. Қўни-қўшни-
ларини ҳам меҳнатсеварлик-
ка ундайди. Шаҳло Ҳакимова 
ва Саодат Нурматова ундан 
ўрганиб, ҳозир уйида полиз 
маҳсулотлари етиштирмоқда. 

Элобод маҳалласида 
бир хонадонда яшовчи икки 
овсин икки хил йўналишда 

тадбиркорлик билан шуғул-
ланаётганига нима дейсиз? 
Улардан бири Нафиса Чор-
шанбиева ҳам “Аёллар даф-
тари”да турарди. Имтиёзли 
кредит олиб, тикув маши-
налари харид қилди. Ишини 
бош лади. Ҳозирда маҳалла-
даги хотин-қизларга ҳам ҳу-
нар ўргатяпти. Овсини Гўзал 
Исматова эса иссиқхонада 

гул етиштириш билан банд. 
Қарабсизки, овсинларнинг 
ортиқча сўзу ғийбатга вақт-
лари йўқ. Бир ҳовлига сиғ-
май, бекорчиликдан кунда 
жанжал қиладиган келинлар 
ўрнак олса арзийди улар-
дан.

Феруза 
РАҲМОНҚУЛОВА

Янги Ўзбекистоннинг 
Тараққиёт стратегияси етти 
устувор йўналишидан иккинчи-
си “Мамлакатимизда адолат ва 
қонун устуворлиги тамойилла-
рини тараққиётнинг энг асосий 
ва зарур шартига айлантириш” 
деб номланиб, суд-ҳуқуқ 
тизимидаги ислоҳотларни 
амалга оширишдаги янги 
босқични бошлаб беради, 
десак муболаға бўлмайди.

Маъмурий судлар фаолияти ва ва-
колатларини кенгайтиришга алоҳида 
эътибор қаратилмоқда. Хусусан, ўз қа-
рорларининг, хатти-ҳаракати (ҳаракат-
сизлиги)нинг ноқонуний эмаслигини 
маъмурий исботлаш мажбуриятини суд-
ларда мансабдорга юклаш тартибини 
ўрнатиш белгиланяпти. Бунга қадар бун-
дай қонун нормаси жиноят судларида 
бўлиб, судланувчининг айбини исботлаш 
мажбурияти судларга юклатилган.

Бундай қонун нормаси фуқаролик 
ишларида қисман мавжуд бўлиб, ишга 
тиклаш низолари кўрилишида меҳнат 
шартномаси бекор қилингани ҳақидаги 
буйруқнинг қонунийлигини исботлаш иш 
берувчига юклатилган. Эндиликда бун-

дай норманинг Маъмурий суд ишларини 
юритиш тўғрисидаги кодексга ҳам ки-
ритилиши мансабдорларнинг қарорлар 
қабул қилишда, ҳар бир хатти-ҳаракат 
устидан шахсий масъуллигини ошириш-
га хизмат қилади, ноқонуний қарорлар 
учун муқаррар жавобгарлик борлигини 
эслатиб туради.

“Суднинг фаол иштироки” тамой-
илининг йўлга қўйилаётгани эса маъ-
мурий судлар ваколати кенгайиши, суд 
қарорлари ижроси тезлик билан ижро 
қилинишида намоён бўлади. Илгари 
маъмурий судларнинг оммавий ҳуқуқий 
муносабатлар бўйича ҳал қилув қарор-
лари қонуний кучга киргач, Мажбурий 
ижро бюросига жўнатилган ва икки ой 
ичида ижро қилиниши қонунда белги-
ланган бўлса, энди эса бир ойлик муд-
датда тўғридан-тўғри ижро учун суд қа-
рорида кўрсатилган давлат органи ёки 
ташкилотларига юборилади. 

 Агар давлат органи ёки ташкилоти 
ҳал қилув қарори ижросини сансалор-
ликка солса, судья мансабдор шахсга 
жарима қўллайди, агар мансабдор шахс 
ҳал қилув қарорини такроран ижро қил-
маса, судья жаримани яна оширилган 
миқдорда қўллайди. Бу, албатта, ман-
сабдорларни ҳушёрликка чақиради ва 
суд қарорлари ижросининг самарасини 
оширади, фуқаро ва тадбиркорлик субъ-

ектлари сарсонгарчилигининг олдини 
олади.

Илгари маъмурий судлар мансаб-
дор шахсларнинг қарорлари, хатти-ҳа-
ракати, ҳаракатсизлиги устидан берил-
ган ариза ва шикоятларни кўриб, шу 
талаблар бўйичагина қарор қабул қил-
ган бўлса, энди зарарни ундириш та-
лабларини кўриб чиқиш ваколати ҳам 
бериляпти. Бу эса яна фуқаролик суд-
ларига мурожаат қилиш ташвишидан 
қутқаради.

Шунингдек, ишнинг фуқаролик, 
иқтисодий ёки маъмурий судга тааллуқ-
ли бўлишидан қатъ и назар, уни қабул қи-
лиш ва тегишли судга юбориш тартиби 
ҳам белгиланмоқда. 

Бир сўз билан айтганда, фуқаролар 
ва тадбиркорлик субъектлари ҳуқуқ ва 
манфаатларини ҳимоя қилишнинг, адо-
лат ва қонунийликни таъминлашнинг 
самарали йўллари ишлаб чиқилмоқда. 
Иккинчи устувор йўналиш бўйича қонун-
чиликка киритилаётган ўзгартириш ва 
қўшимчалар суд тизимининг ошкорали-
ги, шаффофлигини оширишга, халқнинг 
судга ишончини кучайтиришга хизмат 
қилади.

Эркин УМУРЗОҚОВ,
фуқаролик ишлари бўйича Фориш 

туман судининг раиси

МАЪМУРИЙ ИСБОТЛАШ МАЖБУРИЯТИ МАЪМУРИЙ ИСБОТЛАШ МАЖБУРИЯТИ 
МАНСАБДОРГА ЮКЛАНАДИМАНСАБДОРГА ЮКЛАНАДИ

O‘zLiDeP Сирдарё 
вилоят кенгаши 
ёшлар ва бизнес 
тузилмалари билан 
ишлаш бўлими вакили 
Ховос туманидаги 
Исломбек Норқўзиев 
хонадонидаги то-
морқа ишлари билан 
танишди. 

Бир қарич ер бутун оила-
ни боқиши ҳақидаги гап энди 
чўпчак эмас. Албатта, бироз 
қунт ва иштиёқ бўлса бас, 
эшигингиз олдида ёзу қиш 
маҳсулотлар бирин-кетин 
етилиб туради. 

Маҳаллада томорқадан 
унумли фойдаланиш бора-
сида тарғиботлар олиб бо-
рилиши сир эмас. Аммо энг 
осони, бирни кўриб фикр 
қил, деганларидек,  қўшни-
нинг ишига қараб иссиқхо-

на қилганлар кўпроқ. 
Мезбоннинг иссиқхо-

насида барқ уриб турган 
кўчатларни кўрган киши 
борки, ҳавас қилиши тайин.  
Ислом Норқўзиев жўяклар-

даги ҳар бир кўчатни та-
нийди. Парвариш учун ўғит 
ва иссиқликдан ташқари 
меҳр кераклигини яхши би-
лади. Дастлабки қийинчи-
ликлар, тушунмовчиликлар 

унут бўлганига кўп бўлди.
Мана, помидор кўчат-

лари ҳосилга кириш арафа-
сида. Ҳар йили 2-3 маротаба 
ҳосил олгач, рўзғорига ҳам 
барака кирди. Турмуш ўртоғи 
Муҳайё Норқўзиева ҳам бўш 
қолди дегунча иссиқхонага 
шошади. Фарзандлари Жо-
нибек ва Султонбек  ўқишдан 
бўш вақтларида ота-онасига 
кўмакдош. 

– Яна 100 туп қулупнай, 
10 дона цитрус мева кўчатла-
рини етиштиряпмиз, – дейди 
Ислом Норқўзиев. – Партия-
нинг томорқа бўйича тадбир-
ларида иштирок этиб тура-
ман. Ўзим ҳам  деҳқончиликка 
қизиққанларга маслаҳат бе-
раман, кўчатчилик тажриба-
ларимни ўргатаман. Ҳара-
кат қилган инсон ўзига ҳам, 
маҳалласига ҳам фойдаси те-
гади. Фаровонликни ўзимиз 
яратамиз.

Боёвут тумани 
Садриддин Айний 
маҳалласидаги 
Саодат  Ўсарованинг 
хонадонида бўлган 
инсон у кишининг 
гулхонаси кўрса 
кўзлари яшнаб кети-
ши аниқ. 

Яна иссиқхонасида барқ 
уриб ўсаётган помидор кўчат-
ларини айтмайсизми. Митти 
ғунчалари эрта-индин дас-
турхонга файз берадиган ҳо-
силнинг дарагини бераяпти. 
Иссиқхона 4 сотихлигина 
бўлса-да, оиланинг  даромад 
манбаи. Пешма-пеш қадалган 
кўчатлар тур-турига қараб 
парвариш қилинади, ҳосил 
ҳам меҳнатга яраша.

Қўшниларим томорқа-
мизни тажриба мактаби қи-

либ олишган, – дейди Сао-
дат Ўсарова. – Уруғ қачон 
ва қандай экилади, кўчат-
лар парвариши, дейсизми, 

ҳаммасини ўргатиб тураман.  
Улар ҳам ёрдамчи, ҳам ўр-
ганувчи. Экин жойимиз бўш 
турмайди, помидор пишса 

бодринг, ундан кейин сарим-
соқпиёз экамиз. Албатта, 
уруғнинг сифати ва вақтида 
эътибор энг муҳими. 

Шу куни Саодат Ўсаро-
ва қўшни қизларга хонаки 
гулларни парвариш қилиш 
ҳақида ҳам маслаҳат берди. 
Саодат Ўсарованинг “На-
мунали томорқачи” номига 
муносиб лиги партия туман 
кенгаши томонидан эъти-
роф этилди. Келгусида уй 
бекаларига томорқа, иссиқ-
хона ишларини ташкил этиш 
ҳақида суҳбатлар уюшти-
ришга келишилди.

O‘zLiDeP Сирдарё вилоят 
кенгаши матбуот хизмати

ҲУҚУҚ

МАҲАЛЛА ОБОД, 
ЙЎЛЛАР РАВОН

Шахсан Президентимиз ташаб-
буси билан амалга оширилаётган бу 
хайр ли иш давр нуқтаи назаридан жу-
да оқилона ва одилона бўлганини ҳам-
ма эътироф қилмоқда. Икки йилдан 
ортиқ давом этган ва ҳалиям йўқолиб 
кетмаган пандемия асоратлари, дунё 
саҳнида рўй бераётган сиёсий низо-
лар маълум маънода юртимизга ҳам 
бир қадар салбий таъсирини ўтказ-
масдан қолмаяпти. Демак, муқим иш 
ўрнига эга бўлмаган қатлам вакил-
лари одамларга ажратиб берилаёт-
ган экин майдонларида деҳқончилик 
қилиш орқали ўз рўзғорини тиклаб 
олиш лари мумкин. Аммо...

Ким ошди савдоси орқали бери-
лаётган ер майдонлари аксар ҳоллар-
да фермер хўжаликлари тасарруфи-
дан олинмоқда.  Фермерлар эса кам 
унумли, бонитети паст ерлардан ҳо-
зирги жараён баҳонасида қутилаётга-
ни ҳолатидан ҳам кўз юмиб бўлмайди. 
Бу табиий. Тўғри, қайси фермер унум-
дор майдонни қўлдан чиқаргиси кела-
ди, дерсиз?

Ўзим яшаётган ва гувоҳ бўлган 
воқеаларни эшитинг: Боғот тумани-
даги Қулон Қорабоғ қишлоғи мисо-
лида айтадиган бўлсам, фуқароларга  
кўпроқ  эски кўл ўрни, шўрлаган жой-
лардан  ер ажратиб берилди.

Майли, воҳа аҳли азалдан бундай 
майдонларда деҳқончилик қилиш ҳа-
дисини олган, йўқдан бор қилишни ях-
ши билади. Лекин кўпчиликни ўйлан-
тирётган муаммолардан бири шуки, 
ўн йил муддатга ижарага берилган ер 
майдонларига нима экиш кераклиги 
масаласи ер шароитидан келиб чиқиб 

эмас, аксинча, яна  иссиқ кабинет-
ларда ўтириб, асл ҳолатдан бехабар 
мутахассислар тавсияси билан белги-
ланяпти. Бу эса одамларнинг ҳафса-
ласини пир қилмоқда.

15 сотих ер олган Беҳзод 
Иброҳимовнинг фикрларини эшитай-
лик: “Шўрҳок, деярли партавга ай-
ланган даладан ер беришди. 270 минг 
сўм аукционга тўладим. Ерни ҳайдаш 
ва текислаш учун тракторчиларга 400 
минг сўмча пулим чиқди. Ҳали бу ер-
да экин битиши учун камида уч мар-
та шўрини ювишим керак. Сув ҳақи, 
фермер насоси сарфлаган электр 
энергия сига ҳам пул тўлашим керак. 

Бизларга бу майдонларга мош, 
картошка каби озиқ-овқат учун за-
рур экинлар экишимиз кераклигини 
айтишмоқда. Хоразм шароитида мош 
кўпи билан 8–10 центнер ҳосил бера-
ди. Энди ҳисобланг, 15 сотих ерга мош 
эксам, кўпи билан 150 килограмм мош 
оламан. Бир килограмм мош бозорда 
10 минг сўм атрофида. Бу майдонга 
камида 100–150 килограмм минерал 
ўғит бермасам, ҳосил битмайди. Бир 
қоп аммофос – 500 минг сўм! Энг ар-
зон минерал ўғит деганимиз сульфат 
аммонийнинг бир қопи 140 минг сўм 
атрофида. Демак, бутун баҳор ва ёз 
меҳнат қилиб, яна бир ярим миллион 
сўм сарфлаб, охир оқибатда... шунча 
миқдор даромад топаманми?”

Кўп йиллар бригадир ва фермер 
бўлиб ишлаган тажрибали деҳқон Қо-
дир Жумабоев ижарага берилган ер 
майдонларига “экиш шарт қилинган” 
деҳқончилик турлари табиий муҳитга 
мос келмаслигидан куйинади:

“Хоразм шароитида картошка 
яхши ҳосил бермайди. Яна картошка 
учун юмшоқ тупроқли ерлар керак. 
Берилаётган ерларнинг аксари оғир – 
сўға тупроқли ерлар. Сўға, яъни қат-
тиқ тупроқли ерларда картошка ри-
вожланмайди – қанча парваришлаб, 
ўғит берманг, товуқ тухуми ҳажмича 
ҳосил беради холос. Яна картошка 
етиштириш учун асосан аммофос ми-
нерал ўғити кўпроқ зарур. Ҳисобланг, 
15 сотих ерга камида уч қоп кетади. 
Ана энди у ёғини ўзингиз ҳисоблайве-
ринг. Бу қадим боболар нақли билан 
айтганда, “Харжидан божи кўп” дега-
ни эмасми?” 

Яна бир жиянимизга ажратил-
ган ер эски кўл ўрнида ўзлаштирил-
ган майдон экан. Хоразмда бундай ер 

майдонлари жуда кўп. Устига устак 
Оролнинг қуриши оқибатида ҳар йили 
далаларга қанчадан-қанча туз ёғдир-
моқда. Шароитдан келиб чиқиб,  бун-
дай майдонларга фақат шоли экиш 

мумкин. 
Ажабланарлиси, ижарага бери-

лаётган ерларга шоли экиш мумкин 
эмасмиш.

...Воҳада сўнгги 15  йилда буғ-
дойдан бўшаган майдонларга шоли 
кўчатлаш тажрибаси кенг оммалаш-
ди. Аҳоли қўшимча томорқаларидан 
бир йилда икки марта шу усулда ҳо-
сил олишмоқда. 12 сотих қўшимча то-
морқадан 600 килограмм буғдой ва 
ўрнига шоли кўчатлаб, яна шунча миқ-
дор шоли ҳосили олиш одатий ҳол. 
Бунча миқдор буғдой оиласида 5-6 
нафар жон бор оилаларга йил даво-
мида етади. Олган шолисининг ярми-

сини ўзи истеъмол қилиб, қолганини 
сотади ҳам.

“Шоли-буғдой тажрибаси”ни 
пух та ўзлаштирган Давронбек Соби-

ровнинг ҳисоб-китобига эътибор бе-
райлик: “Ижарага берилган 15 сотих 
ерга буғдой экилса, бир тоннача ҳо-
сил олади. Бу ўртача 4 миллион сўм 
дегани. Ўрнига шоли кўчатласа, яна 
шунча шоли. Бу эса 600 килограмм гу-
руч дегани. Бу гуруч бозорда 4 мил-
лион сўмдан кўпроқ даромад беради. 
Яна буғдой ва шоли сомони хонадон-
да уч-тўртта қорамол учун қиш бўйи 
тўйимли озуқа. Барча кетган харажат-
ларни олиб ташласак, 15 сотих ер эга-
сига бир мавсумда нақд 5 миллионча 
даромад келтиради. Қишлоқ шарои-
тида бу пул бир рўзғор қозонини бе-
малол қайнатишга етади!”

Буғдой  халқимиз энг кўп истеъ-
мол қиладиган нон, шоли эса севимли 
таомимиз – тўй-маъракаларимизнинг 
асосий овқати экани ҳаммага маълум. 
Демак...

Озиқ-овқат хавфсизлиги дасту-
ри ижросини таъминлаш ҳамда  аҳо-
лининг эҳтиёжманд қатлами даро-
мадини оширишни мақсад қилган бу 
хайрли жараёнда ҳар бир ҳудуднинг 
табиий шароити, ер майдонларидан 
келиб чиққан ҳолда ижарага берила-
ётган майдонларга ҳосилдор, даро-
мадли экинларни экиш масаласини 
жиддий ўйлаб кўриш керак! 

Акс ҳолда... камбағалликдан қу-
тилиш мақсадида ажратилган ерга 
бор кучини берганлар охир оқибатда 
меҳнати ва сарф-харажатига куйиб 
қолишлари мумкинлигини ҳам унут-
майлик.

Рўзимбой ҲАСАН,
журналист.

МУЛОҲАЗА

РЕКЛАМА

Юнусали ОЧИЛДИЕВ, “ХХI ASR” мухбири

қачон мутаносиб бўлади?

ҚИШЛОҚ АҲЛИНИНГ ЭҲТИЁЖМАНД ҚАТЛАМИГА 
ДЕҲҚОНЧИЛИК ҚИЛИБ, ОИЛАСИГА ҚЎШИМЧА ДАРОМАД 
ТОПИШИ УЧУН ЭКИН МАЙДОНЛАРИ АЖРАТИБ БЕРИ-
ЛАЁТГАНИ ЖОЙЛАРДА ТУРЛИЧА БАҲС-МУНОЗАРАЛАР 
КЕЛТИРИБ ЧИҚАРАЁТГАНИ ҲАМ БОР ГАП. НЕГА, ҚАЙ-
ТАНГА ШУ ЙЎЛ ОРҚАЛИ ХАЛҚНИНГ КАМБАҒАЛ ҚАТЛАМИ 
БОЙИМАЙДИМИ? 

Фарғона шаҳрининг 
Ифтихор маҳалласи ҳам 
ўтган йили дастур асо-
сида ободонлаштирил-
ди. 1 900 метрлик йўл 
кенгайтирилиб, пиёда ва 
велосипед йўлаги бар-
по этилаётир. Ушбу 12 
миллиард сўмлик лой-
иҳани Акмал Зикряев 
бошчилигидаги Фарғо-
на туман йўллардан 
фойдаланиш унитар 
корхонаси йўлчилари 
амалга оширишмоқда.
Бу ерда меҳнаткашлар 

қор-ёмғирли кунлар-
да ҳам жавлон уришди. 
Автомобиль йўлига ас-
фальт қоплама ётқизи-
либ, аҳоли учун хавфсиз 

бетон қопламали йўлак 
бунёд этилмоқда. Тун-
ги ёриткичлар ўрнатил-
моқда. 

Олтиариқ туманида 

ҳам ички хўжалик йўлла-
ри реконструкция қилин-
ди. Мисол учун, Янгиараб 
ва Жонибек маҳалла-
сидаги кўчалар таъмир-
ланди. Жумладан, Тарғи-
бот, Қудратбува, Ипакчи, 
Иқтидор кўчаларининг 
икки минг метр қисмига 
асфальт ётқизилиб, 800 
метрига шағал тўшалган. 
Мазкур юмушларни Ол-
тиариқ туман йўллардан 
фойдаланиш унитар кор-
хонаси жамоаси сидқи-
дилдан адо этди. Бундай 
бунёдкорлик ишлар жо-
рий йилда ҳам давом эт-
тирилади.

ЮРТИМИЗДА 
АҲОЛИ ФАРОВОНЛИ-
ГИНИ ЯХШИЛАШ 
БОРАСИДА ИЗЧИЛ 
ИСЛОҲОТЛАР ОЛИБ 
БОРИЛАЁТГАНИ 
ҚУВОНАРЛИ ҲОЛ-
ДИР. “ОБОД МАҲАЛ-
ЛА” ВА “ОБОД ҚИШ-
ЛОҚ” ДАСТУРИ 
ДОИРАСИДА АНЧА 
ЙИЛДАН БЕРИ ТАЪ-
МИРТАЛАБ ИЖТИ-
МОИЙ СОҲА 
ОБЪЕКТ ЛАРИ, ИЧИМ-
ЛИК СУВ ТАРМОҚЛА-
РИ, КЎЧА ВА ЙЎЛЛАР 
МУКАММАЛ ТАЪ-
МИРЛАНИБ, ЯНГИ-
ДАН БАРПО ҚИЛИН-
МОҚДА. БУНДАН 
АҲОЛИ БИРДАЙ 
МАМНУН. 

ТОШКЕНТ КЎПРИКЛАРДАН 
ФОЙДАЛАНИШ УНИТАР КОРХО-
НАСИ ЖАМОАСИНИНГ БУНЁД-
КОРЛИК ИШЛАРИДАН АВВАЛ 
ҲАМ СЎЗ ЮРИТГАН ЭДИК. ҲО-
ЗИРГИ ВАҚТДА УШБУ АҲИЛ 
ЖАМОА “ЯНГИ ЎЗБЕКИСТОН” 
БОҒИ АТРОФИДАГИ МАҲАЛЛИЙ 
ЙЎЛ ВА ЙЎЛ ЎТКАЗГИЧ ОБЪЕКТ-
ЛАРИДА ҚУРИЛИШ-МОНТАЖ 
ИШЛАРИДА САМАРАЛИ 
ФАОЛИЯТ ЮРИТИШЯПТИ.

Суратда (ўнгдан чапга): Фарғона туман йўллардан фойдаланиш унитар корхонаси бўлим 
бошлиғи Шаҳбоз Кенжаев ва йўл устаси Дилшод Сайидхўжаев.

Тунги ёритиш чи-
роқлари ўрнатилиб, 
йўл четларига манза-
рали дарахт кўчатлари 
экилиб, суғориш ти-
зимлари ташкил этил-
моқда. 

Тошкент вилоя-
тидаги ички хўжа-
лик йўллари ҳам 
таъмирлан япти. Қиб-
рай туманидаги 26 ки-
лометр узунликдаги 
ички йўллар асфаль-
тланиб, 9 миллиард 
843 миллион сўмлик 

реконструкция ишла-
ри бажарилди. Жум-
ладан, “Обод қишлоқ” 
дастури доирасида 
ўтган йили Чинобод 
маҳалласидаги таъ-
мирталаб Бардавом, 
Шаҳриобод, Чинобод 
кўчаларининг авто-
мобиль йўллари ас-
фальтланди. Мазкур 
юмушларни туман йўл-
лардан фойдаланиш 
унитар корхонасининг 
ғайратли йўлсозлари 
адо этишди. 

Х ў ж а қ ў р ғ о н 
маҳалласидаги Тан-
тана кўчасининг 
2 118 метр, Барака кў-
часининг 3 334 метр 
автомобиль йўли ре-
конструкция қилин-
ди. Ушбу заҳматкаш 
жамоа тумандаги ич-
ки ҳамда умумфойда-
ланишдаги йўлларни 
сақлаш ва таъмирлаш 
ишларини зиммасига 
олишган. 

Аҳоли учун “Са-
ломатлик йўлаги” ҳам 

барпо қилинган. Қиб-
рай санаторийсига ки-
риш, Алишер Навоий 
номидаги кўчаларда 
бетон қопламали вело 
ва пиёда йўлаги қурил-
д и. Тунги ёриткичлар 
ҳам ўрнатилган. Бундай 
қулайликлардан аҳоли 
мамнун. Ушбу йўлакни 
бунёд этишда Илҳом 
Юсупов бошчилигида-
ги “Ризо” масъу лияти 
чекланган жамияти қу-
рувчилари жонбоз лик 
кўрсатишган.

Хизматлар лицензияланган.

БАРАКАЛЛА, БАРАКАЛЛА, 
           ЙЎЛСОЗЛАР!           ЙЎЛСОЗЛАР!

ТИЛБИЛИМДАН БИР ЧИМДИМ

Актам ХАИТОВАктам ХАИТОВ
Дилшод ШОУМАРОВДилшод ШОУМАРОВ

Шуҳрат БАФОЕВШуҳрат БАФОЕВ
Мавлуда ХЎЖАЕВАМавлуда ХЎЖАЕВА

Сирожиддин САЙЙИДСирожиддин САЙЙИД
Адҳам ШОДМОНОВАдҳам ШОДМОНОВ

Виктор ПАК Виктор ПАК 
Насимжон АЛИМОВНасимжон АЛИМОВ 

Сардор Сардор 
МУСТАФОЕВМУСТАФОЕВ
((Бош муҳаррир Бош муҳаррир 

ўринбосари)ўринбосари)

Сарвара исмли дугонам: 
“Вой-бў, бунча китоб ўқийсан? 
Олим бўлармидинг, кел, бизга 
қўшил”, деб қўймасди. Унамага-
нимдан сўнг устимдан куларди. 
Бу қочиримлар таъсир қилмас, 
китобдан кўз узолмасдим. Асар 
оҳанрабо янглиғ ром этиб қўй-

ганди. Далага кетишда бироз 
чарчаб дам олгани ўтирсам ҳам, 
дарров белимда боғланган ки-
тобни олиб, бир варағини бўлса 
ҳам ўқиб олардим. Олинавериб, 
боғланавериб, ёзнинг иссиқ ку-
нида китоб муқоваси сийқала-
ниб кетарди.

“Икки эшик ораси” мен 
мутолаа қилган китобларнинг 
биринчиси ҳам, охиргиси ҳам 
эмас, аммо энг севиб ўқиган 
асарларимдан бири! Ўқиган-
ларимни қайта ўқийдиган ода-
тим бор. Ҳаммасини ҳам эмас, 
бироқ айни асар ҳеч бадга ур-
майди. Чунки унда ўзимни топ-
ганман. Атрофимдаги, менга 
таниш одамларни топганман. 
Персонажларнинг бари таниш-
дек. Қиш лоғимизда Мунаввар 
ҳам бор эди, Музаффар, Ориф 
оқсоқол, Шомурод, Раъно, ҳат-
то Умар закунчи ҳам.

Доим керосин ҳиди келиб 
турадиган “Қора амма”ни ўқи-
ганимда Ўткир Ҳошимов менинг 
момомни кўриб ёзган бўлса 

керак деб ўйлаганман. Асар-
нинг ютуғи, адибнинг маҳора-
ти ҳам шунда – унинг жонли-
лигида. Ўқиган киши беихтиёр 
ўша қаҳрамонлар ҳаётига ки-
риб қолади. Уларнинг ҳар би-
рини тушунасиз, кечинмалари 
ўз тилида ҳикоя қилинган-да. 
Яхшиларининг ҳам, ёмонлари-
нинг ҳам ўз ҳақиқатлари бор. 
Кўнглидаги гапини фақат сизга 
айтаётгандек бўлади. Воқеалар 
гирдобидан чиқиб кетолмайсиз. 
Бирга яшайсиз. 

Бир-бирини такрорламай-
диган образлар орқали инсон-
лар тақдири, ҳаётнинг аччиқ ва 
ширин томонлари, одамлар ҳаё-
тини ўзгартириб юборган уруш 
ҳақида содда ва равон тилда 
ёзилган бу асар мазмуни ҳар 
қандай даврда долзарб бўлиб 
қолиши ҳам шунда.

Қалбида муҳаббат куртак 
отаётган ҳар бир ёш йигит-қиз 
бу асарни шунчаки ўқимайди. 
Кўнглида ёмонликка, урушга 
ва унинг асоратларига нисба-

тан нафрати бўлганлар ҳам. 
Аслида асарнинг кульмина-
цион нуқтаси икки севишган 
Мунаввар ва Музаффарнинг 
эмикдош ака-сингил бўлиб 
чиқишидир. Лекин асарда худ-
ди шундай хулоса қиладиган 
жойлар кўп. Масалан, “Но-
маълум аскар Кимсан Ҳуса-
нов ҳикояси”, “Иккинчи босқич 
талабаси Музаффар Шому-
родовнинг”, “Аммам Кимсан 
акамни таниди” деган ҳикоя-
си... Бир сўз билан айтганда, 
инсон ўз умри давомида яхши-
лик ёки ёмонлик йўлини танлаб 
яшаш имконига эгалиги ғояси 
асарга маҳорат билан сингди-
рилган. “Рост билан ёлғоннинг 
ўртаси – тўрт энлик”, деган гап 
бор. Қизиқ, нега энди оз эмас, 
кўп эмас, тўрт энлик? Гап шун-
даки, кўз билан қулоқнинг ора-
си – тўрт энлик экан. Эшитга-
нингга эмас, кўрганингга ишон. 
Мақсад – шу”, деб ёзади, адиб-
нинг ўзи. 

Кўпинча бу китобни Ориф 

оқсоқолнинг ушбу сўзлари ту-
файли тез-тез қўлга оламан: 
“Одамзод юз йил умр кўради-
ми, минг йилми, барибир ўлги-
си келмайди. Минг йил яшаган 
бир донишманд: “Эсиз-эсиз, 
у эшикдан кириб бу эшикдан 
чиқиб кетяпман”, деган экан. 
Шунақа болам... Ҳеч ким ўлиш-
ни ўйламайди. Аммо Худо одам-
зодга умрни ўлчаб беради. Шу-
нақаликка шунақа-ку, одамнинг 
умри неча йил яшагани билан 
саналмайди... Бир хил одамлар 
бор: эшикдан кириб, бу эшикдан 
чиқиб кетаётганда қўлидан кел-
ганча савобли иш қилади. Ҳаёт 
деган иморатга ақалли битта 
ғишт қўйиб кетади. Яна бир хил-
лари бор: ўша иморатдан ақал-
ли битта ғишт ўғирлаб кетгиси 
келади. Ўғирлаб-ку, ҳеч қаёққа 
боролмайди, нариги эшикка 
борганда барибир ташлаб кета-
ди. Икки эшик орасида иморат-
ни бузгани қолади...”

Дарвоқе, бир куни қишлоқ-
дан “Бунча кўп китоб ўқийсан, 

олим бўлармидинг?” деб дакки 
берадиган дугонам қўнғироқ 
қилиб қолди: “Шоира, мен хато 
қилган эканман, ўртоқ. Китоб 
ўқима дейиш ўрнига сен би-
лан бирга ўқишим керак экан. 
Ростдан ҳам, ўқишда ҳикмат кўп 
экан. Сенга ҳавасим келади. Бо-

лаларим ҳам сенга ўхшасин, деб 
орзу қиламан. Мендек қийнал-
масин”.

Шоира ЭРМЕТОВА, 
Фуқаролик ишлари бўйича 
Чирчиқ туманлараро суди 

судьяси

РОСТ   БИЛАН 

ЁЛҒОН   ЎРТАСИ
...16-17 ЁШИМДА ПАХ-
ТА ДАЛАСИГА ЧОПИҚ, 
ЯГАНА, ЎТОҚ ҚИЛ-
ГАНИ БОРАР ЭДИК. 
ЎШАНДА ДУГОНА-
ЛАРИМ ТУШЛИКДА 
ТАМАДДИ ҚИЛИШ 
УЧУН УЛ-БУЛ НАРСА 
СОЛИНГАН РЎМОЛНИ 
БЕЛЛАРИГА БОҒЛАБ 
ОЛИШСА, МЕНИНГ 
БЕЛИМГА БОҒЛАН-
ГАН РЎМОЛДА ЎТКИР 
ҲОШИМОВНИНГ 
“ИККИ ЭШИК ОРАСИ” 
КИТОБИ БЎЛАРДИ. 
ТУШЛИК МАҲАЛИ 
ҲАММА ЎТИРИБ ТА-
МАДДИ ҚИЛСА, МЕН 
БИР ЧЕККАГА ЎТИБ, 
КИТОБ ЎҚИРДИМ. 

ЭЪЛОНЛАР
Tошкент ирригация ва қишлоқ хўжалигини механи-
зациялаш муҳандислари институти (аввалги номи 

Тошкент ирригация ва мелиорация институти)ни 1981-
1986 йилда тамомлаган фуқаро Акбаров Саидилхом 

Холхаджаевич номига берилган қайд рақами 
27733 № 066257 сонли диплом йўқолгани  

МАЪЛУМ ҚИЛИНАДИ.

Ўзбекистон давлат жаҳон тиллари 
университети томонидан Абдурахмонов Баҳодур 

Абдуманон ўғлига 2019 йил 9 июлда берилган 
B № 1020957 рақамли бакалавр дипломи йўқолгани 

МАЪЛУМ ҚИЛИНАДИ.

Ўзбекистон давлат жаҳон тиллари университети 
томонидан Боба қулова Мухлиса Кудрат қизига 
2019 йил 9 июлда берилган B № 1021001 рақамли 

бакалавр дипломи йўқолгани 
МАЪЛУМ ҚИЛИНАДИ.

Сергели туманидаги Қўйлиқ 6-мавзесида 
жойлашган “FERZARJAV UMUMSAVDO” ХКга 

тегишли думалоқ муҳр йўқолгани 
МАЪЛУМ ҚИЛИНАДИ.

Қўшимча маълумот учун телефон: 98 365 60 52 

Ҳозирги булғорлар қадимги 
булғор туркларини ўзларининг 
аждодлари деб билишади. Уларга 
нафақат “булғор” номи, балки қа-
димги булғор туркчасидаги кўпгина 
сўз-ўзак лар ҳам мерос бўлиб қолган. 
Бундан ташқари, Усмонли давлати 
таркибида кечган беш асрлик давр 
мобайнида булғор ва бошқа болқон 
халқлари тилларига усмонли турк-
часидан кўплаб туркий сўзлар ўтган. 
Шундай қилиб, ҳозирги булғор тили 
славян тиллари оиласига кирса-да, 
тагзаминида турк тили ётади. 

“Баджанак”, “балдиз” сўзлари 
булғор тилига, бизнингча, қадимги 
булғор туркчасидан эмас, кейинча-
лик, усмонли туркчасидан ўзлашган. 
Чунки усмонли туркчасида “божа” – 
“bacanak” (“бажанак”), “қайинсингил, 
болдиз”– “baldiz” шаклида ишлатила-
ди. Афсуски, “болдиз” ҳозирги ўзбек 
тилида тобора истеъмолдан чиқиб, ўз 
ўрнини “қайинсингил”га бутунлай бў-
шатиб бермоқда.

“Этимологический словарь 
тюркских языков” луғатида “бажа-

нак”нинг қадимий шакли “ба:жа” (би-
ринчи бўғин унлиси чўзиқ) бўлганлиги 
айтилади (ЭСТЯ.II.24-бет). Демак, бу 
сўзнинг “бажанак” эмас, “божа” шак-
ли қадимийроқ экан. “Бажанак” (“ба-
жанақ”, “бажинақ”, “бажинаҳ”, “пажа-
нак” ва ҳоказо) эса – “ба:жа” сўзига 
“-(а)нақ” қўшимчасини қўшиш билан 
ясалган ва бу қўшимча кичрайтириш 
маъносига эга бўлиши мумкин. Биз-
нингча, “бажанак” дейиш кўпроқ ўғуз 
лаҳжаси, хусусан, турк, озарбойжон, 
гагауз (кўкўғуз) ва бошқа ғарбий турк 
тилларига хос, улар орқали бу сўз 
форс, араб, арман, болқон халқлари, 
хусусан, булғор, серб, хорват тил-
ларига ҳам ўтган. Тожик тилидаги 
“боҷа” эса, бизнингча, ўзбек тилидан 
ўзлашган. 

Шунингдек, ўзбек ва тожик тил-
ларида опанинг ёки яқин қариндош-
нинг эрига нисбатан “почча” (“поч-
чо”) сўзи ишлатилади ( шеваларда: 
“бәччә”, “гуйәв пәччә”, “куйәв пәччә”, 
“жездә”, “жеззә”, “йездә”, “йазна”). 
“Этимологический словарь тюркских 
языков” луғатидан кўринадики, “бо-

жа” сўзи баъзи турк халқлари тилла-
ри, шеваларида “пажа”, “пача”, “пача-
нак” каби шаклларда ҳам қўлланади. 
Баъзи шеваларда эса бу сўз “куёв”, 
“опанинг эри” маъноларига эга. Шу 
нуқтаи назардан қаралса, мазкур 
жиҳатлар “почча” ҳам “божа” сўзидан 
келиб чиққан бўлиши мумкин, деган 
тахминга олиб келади.

“Божа”, “бажанак” сўзлари эти-
мологияси хусусида баъзи мута-

хассислар бу сўз асосида қадимги 
туркийдаги “сингил” маъносидаги 
“бажы” ётади, деган фикр билдирган. 
“Бажанак”, “болдиз” сўзлари “Дево-
ну луғотит-турк”да ҳам бор. Маҳмуд 
Кошғарий “болдиз”га “Девон”да шун-
дай изоҳ беради: “балдїз – хотиннинг 
синглиси. Эрнинг синглисига “бал-
дїз” дейилмайди, “сингил” дейилади” 
(ДЛТ.I т.Т:1960.426-бет). 

“Девону луғотит-турк”да “ба-

жанак” сўзи ҳам учрайди. Аммо у 
“Девон”да “божа” маъносида эмас, 
балки ўғуз туркларининг йигирма ик-
ки уруғидан бирининг номи сифати-
да тилга олинади: “ўн тўққизинчиси: 
бӭǰӭнӭк – бажанаклардир. Уларнинг 
тамғалари шундай:”, – дейилиб, тамға-
нинг шакли келтирилади (ДЛТ.I.90-
бет). Бошқа бир ўринда эса Кошға-
рий бажанакларни Румга (Византияга) 
энг яқин жойлашган қабила сифати-
да тилга олади: “Румгача чўзилган 
булғар, сувар, бэжэнэклар тили бир 
хилдаги сўзларнинг охири қисқарти-
рилган бир туркчадир” (ДЛТ.I.66-бет). 
Шу ўринда айтиб ўтиш керакки, Маҳ-
муд Кошғарий нафақат тилчи олим, 
балки ўз даврининг бош қа илмлари, 
хусусан, жуғрофиядан ҳам яхши ха-
бардор, турклар яшайдиган кўп ўл-
каларни кезган жаҳонгашта аллома 
эди. Шунинг натижаси ўлароқ, у тур-
кий халқлар яшайдиган ҳудудларни 
қамраб олган харита ҳам яратиб, уни 
“Девон”га илова қилган. Мазкур ха-
ритада ҳам бажанаклар энг ғарбий 
чегара – руслар, сақолиблар (славян-
лар) ва фаранглар (оврўпаликлар) би-
лан ёнма-ён ҳудудда кўрсатилган. Бу 
эса Кошғарийнинг XI асрда бажанак-
лар қайси ҳудудда яшаганлари ҳақида 
тўғри тасаввурга эга бўлганлигидан 
дарак беради.

Хўш, бажанаклар қандай қи-
либ Шарқий Оврўпада пайдо бўлиб 
қолди? Тарихчиларга кўра, ўғузлар-
нинг бир бўғини бўлган бажанаклар 
IX асргача Орол денгизи, Сирдарё-

нинг Оролга қуйилиш ҳавзаси ҳу-
дудларида яшаган. IX асрга келиб 
эса ўғузларнинг бошқа уруғлари 
томонидан сиқувга олинган бажа-
наклар Волга бўйларига кўчиб кета-
ди ва кейин чалик Қора денгизи ши-
моли ҳудудларини забт этади. Рус 
йилномалари, Оврўпадаги тарихий 
ҳужжатларда бажанаклар – “пече-
неглар” деб қайд этилган. Киев Ру-
си даврида Византия ва Киев Руси 
ўртасида мавжуд бўлган “Варягдан 
Юнонгача” аталмиш савдо йўли-
да бажанаклар юнонлар ва руслар 
ўртасида муҳим воситачилик ро-
лини ўйнайди. Кейинги асрларда 
бажанак лар Шарқий Оврўпа халқла-
ри, хусусан, ҳунгарлар ва бошқа 
халқлар таркибига сингиб кетиб, 
кўпгина халқлар этногенезида ишти-
рок этади. Шунингдек, бажанаклар 
Шарқий Оврўпадаги гагауз (кўкўғуз) 
халқи аждодларидан ҳисобланади. 
Оврўпада бажанаклар жуда кўп та-
рихий из қолдиришган, бажанак ёки 
печенег билан боғлиқ талайгина жой 
номлари, сўзлар ясалган.

Ўғузларнинг бу уруғи номининг 
келиб чиқиши ҳақида кўпчилик мута-
хассислар, хусусан этимология ил-
мининг йирик вакили М.Фасмер ҳам, 
унинг юқорида тилга олинган “божа” 
маъносидаги “бажанак” билан бир сўз 
эканлигини таъкидлайди. Яъни, бажа-
нак ёки, русча айтганда, печенег — 
“божа” демакдир.

Абдувоҳид ҲАЙИТ 

БУЛҒОРИСТОНЛИК БИР ТАНИШИМ “БАЖАНАК”, 
“БАЛДИЗ” СЎЗЛАРИНИ БУЛҒОРЛАР ҲАМ ИШЛАТИШИНИ 
АЙТГАНДИ. БАЪЗИ ТУРКИЙ ЛАҲЖАЛАРДА БОЖА, ЯЪНИ 
ОПА-СИНГИЛ ЁКИ ҚАРИНДОШЛАРГА УЙЛАНГАНЛАРГА 
НИСБАТАН “БАЖАНАК” ДЕЙИЛАДИ, “БОЛДИЗ” ЭСА, 
ЎЗБЕК ТИЛИДА ҲАМ, “ХОТИННИНГ СИНГЛИСИ, ҚАЙИН-
СИНГИЛ” МАЪНОСИГА ЭГА. БУЛҒОРЛАРДА ҲАМ “БАД-
ЖАНАК” – БОЖА, “БАЛДИЗ” – ХОТИННИНГ СИНГЛИСИ, 
БОЛДИЗ МАЪНОЛАРИГА ЭГА ЭКАН. 


